
UchchishtagaNapati Uchchishtachandalinyupasana Panchang

ఉచ్ఛిష్టగణపతి -ఉచ్ఛిష్టచాణ్డాలిన్యుపాసనా   పఞ్చాఙ్గమ్

అఙ్గః  విషయాః
౧ ఉచ్ఛిష్టగణపతిపటలమ్  ।

ఉచ్ఛిష్టగణపతినవార్ణమన్త్రప్రయోగః     ।
ఉచ్ఛిష్టగణపతినవార్ణయన్త్రమ్    ।
రుద్రయామలతన్త్రే  ప్రయోగవిశేషః  ।
ద్వాదశాక్షరోచ్ఛిష్టగణేశమన్త్రప్రయోగః    ।
ఏకోనవింశత్యక్షరోచ్ఛిష్టగణేశమన్త్రప్రయోగః    ।
సప్తత్రింశదక్షరోచ్ఛిష్టగణేశమన్త్రప్రయోగః     ।
ప్రకారాన్తరేణైకాధికచత్యారింశదక్షరభేదో   రుద్రయామలే  ।
మన్త్రమహోదధౌ  ద్వాత్రింశదక్షరమన్త్రభేదః   ।
ఏకత్రింశదక్షరమన్త్రభేదః   ।

౨ శ్రీమదుచ్ఛిష్టగణపతిపూజాపద్ధతిః    ।
౩ శ్రీమదుచ్ఛిష్టగణపతికవచమ్   ।
౪ శ్రీమదుచ్ఛిష్టగణపతిసహస్రనామస్తోత్రమ్     ।
౫ శ్రీమదుచ్ఛిష్టగణపతిస్తవరాజః   ।

శ్రీమదుచ్ఛిష్టచాణ్డాలిన్యుపాసనా    ।
ఉచ్ఛిష్టచాణ్డాలినీమన్త్రాః    ।
ఉచ్ఛిష్టచాణ్డాలినీచేటకమ్   ।

సమాప్తేయమనుక్రమణికా  ।
శ్రీగణేశాయ  నమః ॥
అథ శ్రీమదుచ్ఛిష్టగణపతి   పఞ్చరత్నప్రారమ్భః  ॥
తత్రాదౌ  శ్రీమదుచ్ఛిష్టగణపతి   పటలం ప్రారభ్యతే  ॥
శ్రీమహాదేవ  ఉవాచ ॥
హస్తిపదం సముచ్చార్య పిశాచీతిపదం తతః ॥

దేవరాజం సనేత్రం  చ కాన్తమీశస్వరాన్వితమ్ ॥
వహ్నిజాయావధిర్మన్త్రస్తారాద్యః  సర్వకామదః ॥
ప్రణవస్థానే   గమితి కేచిత్ ॥

ఉచ్ఛిష్టగనపతినవార్ణమన్త్రప్రయోగః   
అథోచ్ఛిష్టగనపతినవార్ణమన్త్రప్రయోగః     ॥
(మన్త్రమహోదధౌ )మన్త్రో యథా ।
హస్తిపిశాచిలిఖే స్వాహా ।
ఇతి నవార్ణమన్త్రః   ।
అస్య విధానం -

వినియోగః -
ఓం అస్య శ్రీమదుచ్ఛిష్టగణేశనవార్ణమన్త్రస్య     కఙ్కోల ఋషిః ।
విరాట్ఛన్దః  । ఉచ్ఛిష్టగణపతిర్దేవతా   । అఖిలాప్తయే జపే వినియోగః ॥
ఓం కఙ్కోలర్షయే  నమః శిరసి ।
ఓం విరాట్ఛన్దసే  నమః ముఖే ।
ఓం ఉచ్ఛిష్టగణపతిర్దేవతాయై   నమః హృది ।
ఓం వినియోగాయ నమః సర్వాఙ్గే ।
ఇతి ఋష్యాదిన్యాసః ॥
ఓం హస్తి అఙ్గుష్టాభ్యాం   నమః ।
ఓం పిశాచి తర్జనీభ్యాం  నమః ।
ఓం లిఖే మధ్యమాభ్యాం నమః ।
ఓం స్వాహా అనామికాభ్యాం నమః ।
ఓం హస్తిపిశాచిలిఖే కనిష్ఠికాభ్యాం  నమః ।
ఓం హస్తిపిశాచిలిఖే స్వాహా కరతలకరపృష్ఠాభ్యాం  నమః ।
ఇతి కరన్యాసః ॥
ఓం హస్తి హృదయాయ నమః ।
ఓం పిశాచి శిరసే స్వాహా ।
ఓం లిఖే శిఖాయై వషట్ ।
ఓం స్వాహా కవచాయహుఁ ।

ఓం హస్తిపిశాచి లిఖే స్వాహా అస్త్రాయ  ఫట్ ।
ఇతి హృదయాదిపఞ్చాఙ్గన్యాసః  ॥
ఏవం న్యాసం కృత్వా ధ్యాయేత్ ॥
అథ ధ్యానం -

చతుర్భుజం రక్తతనుం త్రినేత్రం   పాశాఙ్కుశౌ మోదకపాత్రదన్తౌ  ।
కరైర్దధానం   సరసీరుహస్థమున్మత్తముచ్ఛిష్టగణేశమీడే   ॥ ౧॥
ఇతి ధ్యాయేత్ ॥
తతః పీఠాదౌ రచితే సర్వతోభద్రమణ్డలే   గణేశమణ్డలే  వా
మణ్డూకాదిపరతత్వాన్తపీఠదేవతాః  పద్ధతిమార్గేణ   సంస్థాప్య
ఓం మఁ మణ్డూకాదిపరతత్త్వాన్తపీఠదేవతాభ్యో   నమః ।
ఇతి సమ్పూజ్య నవ పీఠశక్తీః  పూజయేత్ ॥
తద్యథా ।
పూర్వాదిక్రమేణ  । ఓం తీవ్రాయై  నమః । ౧। ఓం చాలిన్యై  నమః ।౨। ఓం నన్దాయై  నమః
। ౩
ఓం భోగదాయై నమః । ౪। ఓం కామరూపిణ్యై  నమః । ౫। ఓం ఉగ్రాయై  నమః ।౬
ఓం తేజోవత్యై  నమః । ౭। ఓం సత్యాయై నమః ।౮। ఓం విఘ్ననాశిన్యై  నమః ।౯।
ఇతి పూజయేత్ ॥
తతః స్వర్ణాదినిర్మితం  యన్త్రం  మూర్తిం వా తామ్రపాత్రే  నిధాయ ఘృతేనాభ్యజ్య
తదుపరి దుగ్ధధారాం  చ దత్త్వా స్వచ్ఛవస్త్రేణాశోష్య  ॥
ఓం హ్రీఁ  సర్వశక్తి  కమలాసనాయ నమః ।
ఇతి మన్త్రేణ  పుష్పాద్యాసనం దత్త్వా పీఠమధ్యే సంస్థాప్య  పద్ధతిమార్గేణ 
ప్రతిష్ఠాం   చ కృత్వా మూలేనమూర్త్తిం ప్రకల్ప్య  పాద్యాదిపుష్పాన్తైరూపచారైః 
సమ్పూజ్య దేవాజ్ఞాం  గృహీత్వా ఆవరణపూజాం కుర్యాత్ ॥
తత్ర క్రమః  ॥
పుష్పాఞ్జలిమాదాయ
“ఓం సంవిన్మయః పరో దేవ పరామృతరసప్రియ  ।
అనుజ్ఞాం  దేహి గణప పరివారార్చనాయ మే ॥ ౧॥”

ఇతి పఠిత్వా పుష్పాఞ్జలిం  గణేశోపరి దత్త్వా పూజితస్తర్పితోఽస్తు ఇతి వదేత్ ।
ఇత్యాజ్ఞాం  గృహీత్వా షట్కోణే (తన్త్రసారే  తు ఓం హస్తిపిశాచిలిఖే స్వాహా

గఁ హస్తిపిశాచిలిఖే స్వాహా నవార్ణభేదేన  దశాక్షరీమన్త్రః  ॥ తన్త్ర
ప్రణవస్థాన   గఁ బీజం వదేత్ । ఇతి పుస్తకాన్తరే ।) షడఙ్గాని  పూజయేత్ ॥
తథా చ ।
అగ్నికోణే ఓం గాం హస్తి హృదయాయ నమః (౧)॥
హృదయశ్రీపాదుకాం  పూజయామి తర్పయామి నమస్కరోమి ।
ఇతి సర్వత్ర పఠేత్ ॥
నైరృత్యే  ।
ఓం గీఁ పిశచి శిరసే స్వాహా (౨) శిరః శ్రీ పాదుకాం పూజయామి తర్పయామి నమః ॥
వాయవ్యే ।
ఓం గూఁ లిఖే శిఖాయై వషట్ (౩) శిఖాశ్రీ పాదుకాం పూజయామి తర్పయామి నమః ॥
ఐశాన్యే ।
ఓం గైఁ  స్వాహా కవచాయ హుఁ (౪) కవచశ్రీపాదుకాం  పూజయామి తర్పయామి నమః
॥
మధ్యే ।
ఓం గౌఁ హస్తిపిశాచిలిఖే స్వాహా నేత్రత్రయాయ   వౌషట్ (౫) నేత్రత్రయ   శ్రీపాదుకాం
పూజయామి తర్పయామి నమః ॥
దిక్షు ।
ఓం గః హస్తిపిశాచిలిఖే స్వాహా అస్త్రాయ  ఫట్ (౬) అస్త్రశ్రీపాదుకాం   పూజయామి
తర్పయామి నమః ।
ఇతి పూజయేత్ ॥
తతః పుష్పాఞ్జలిమాదాయ మూలం పఠిత్వా ।
“అభీష్టసిద్ధిం   మే దేహి శరణాగతవత్సల ।
భక్త్యా సమర్పయే తుభ్యం ప్రథమావరణార్చనమ్  ॥ ౧॥”

ఇతి పుష్పాఞ్జలిం  దత్త్వా విశేషార్ఘ్యాద్బిన్దుం   నిక్షిప్య పూజితాస్తర్పితాః సన్తు ।
ఇతి వదేత్ ॥
ఇతి ప్రథమావరణమ్  ॥ ౧॥
తథోఽష్టదలే  పూజ్యపూజకయోరన్తరాలం ప్రాచీ  తదనుసారేణ అన్యా దిశః
ప్రకల్ప్య  దక్షహస్తే తర్జన్యఙ్గుష్ఠాభ్యాం    గన్ధాక్షతపుష్పాణి  గృహీత్వా
ప్రాచ్యాదిక్రమేణ   అష్టసు  దిక్షు ॥

ప్రాచ్యాం  ఓం బ్రాహ్మ్యై   (౭) నమః బ్రాహ్మీ  శ్రీపాదుకాం  పూజయామి తర్పయామి
నమస్కరోమి ౧॥
ఆగ్నేయాం ఓం మాహేశ్వర్యై  (౮) నమః మోహేశ్వరీశ్రీపాదుకాం  పూజయామి
తర్పయామి నమః ౨॥
దక్షిణే ఓం కౌమార్యై  (౯) నమః కౌమారీశ్రీపాదుకాం  పూజయామి తర్పయామి
నమస్కరోమి ౩॥
నైరృత్యే  ఓం వైష్ణవ్యై    (౧౦) నమః వైష్ణవీశ్రీపాదుకాం    పూజయామి తర్పయామి
నమస్కరోమి ౪॥
పశ్చిమే ఓం వారాహ్యై  (౧౧) నమః వారాహీశ్రీపాదుకాం  పూజయామి తర్పయామి
నమస్కరోమి ౫॥
వాయవ్యే ఓం ఇన్ద్రాణ్యై   (౧౨) నమః ఇన్ద్రాణీశ్రీపాదుకాం   పూజయామి తర్పయామి
నమస్కరోమి ౬॥
ఉత్తరే ఓం చాముణ్డాయై  (౧౩) నమః చాముణ్డాశ్రీపాదుకాం   పూజయామి తర్పయామి
నమస్కరోమి ౭॥
ఐశాన్యే ఓం మహాలక్ష్మ్యై (౧౪) నమః మహాలక్ష్మీశ్రీపాదుకాం  పూజయామి తర్పయామి
నమస్కరోమి ౮॥
ఇత్యష్టౌ శక్తీః  పూజయేత్ ॥
తతః పుష్పాఞ్జలిమాదాయ మూలం పఠిత్వా
“అభీష్టసిద్ధిం   మే దేహి శరణాగతవత్సల ।
భక్త్యా సమర్పయే తుభ్యం ద్వితీయావరణార్చనమ్ ॥ ౧॥”

ఇత్యుక్తా పుష్పాఞ్జలిం  చ దత్త్వా విశేషార్ఘ్యాద్బిన్దుం   నిక్షిప్య
పూజితాస్తర్పితాః సన్తు ఇతి వదేత్ ।
ఇతి ద్వితీయావరణమ్ ॥౨॥
తతః అష్టదలాద్బిహిః  చతురస్రాభ్యన్తరే 
ప్రాచ్యాం  ఓం వక్రతున్డాయ   (౧౫) నమః వక్రతుణ్డాశ్రీపాదుకాం    పూజయామి తర్పయామి
నమస్కరోమి ౧॥

ఆగ్నేయాం ఓం ఏకదంష్ట్రాయ  (౧౬) నమః ఏకదంష్ట్రశ్రీపాదుకాం   పూజయామి
తర్పయామి నమస్కరోమి ౨॥
దక్షిణే ఓం లమ్బోదరాయ (౧౭)నమః లమ్బోదరశ్రీపాదుకాం పూజయామి తర్పయామి
నమస్కరోమి ౩॥
నైరృత్యే  ఓం వికటాయ (౧౮) నమః వికటశ్రీపాదుకాం  పూజయామి తర్పయామి
నమస్కరోమి ౪॥
పశ్చిమే ఓంధూమ్రవర్ణాయ   (౧౯)నమఃధూమ్రవర్ణశ్రీపాదుకాం   పూజయామితర్పయామి
నమస్కరోమి ౫॥
వాయవ్యే ఓం విఘ్నరాజాయ (౨౦) నమః విఘ్నరాజశ్రీపాదుకాం  పూజయామి
తర్పయామి నమస్కరోమి ౬॥
ఉత్తరే ఓం గజాననాయ (౨౧) నమః గజాననశ్రీపాదుకాం  పూజయామి తర్పయామి
నమస్కరోమి ౭॥
ఐశాన్యే ఓం వినాయకాయ (౨౨)నమః వినాయకశ్రీపాదుకాం పూజయామితర్పయామి
నమస్కరోమి ౮॥
ప్రాచ్యేశానయోర్మధ్యే  ఓం గణపతయే (౨౩) నమః గణపతిశ్రీపాదుకాం  పూజయామి
తర్పయామి నమస్కరోమి ౯॥
పశ్చిమనైరృత్యోర్మధ్యే  ఓం హస్తిదన్తాయ (౨౪) నమః హస్తిదన్తశ్రీపాదుకాం   పూజయామి
తర్పయామి నమస్కరోమి ౧౦॥
ఇతి పూజయేత్ ॥
తతః పుష్పాఞ్జలిమాదాయ మూలం పఠిత్వా
“అభీష్టసిద్ధిం   మే దేహి శరణాగతవత్సల ।
భక్త్యా సమర్పయే తుభ్యం తృతీయావరణార్చనమ్ ॥ ౧॥”

ఇత్యుక్తా పుష్పాఞ్జలిం  చ దత్త్వా విశేషార్ఘ్యాద్బిన్దుం   నిక్షిప్య
పూజితాస్తర్పితాః సన్తు ఇతి వదేత్ ।
ఇతి తృతీయావరణమ్ ॥ ౩॥
భూపురాద్బహిఃపూర్వాదిక్రమేణ పూర్వే ఓం లఁ ఇన్ద్రాయ  (౨౫)నమః ఇన్ద్ర  శ్రీపాదుకాం
పూజయామి తర్పయామి నమస్కరోమి ౧॥

ఆగ్నేయాం ఓం రఁ ఆగ్నేయ (౨౬) నమః అగ్నిశ్రీపాదుకాం  పూజయామి తర్పయామి
నమస్కరోమి ౨॥
దక్షిణే ఓం మఁ యమాయ (౨౭) నమః యమశ్రీపాదుకాం  పూజయామి తర్పయామి
నమస్కరోమి ౩॥
నైరృత్యే  ఓం క్షఁ నిరృతయే (౨౮) నమః నిరృతిశ్రీపాదుకాం  పూజయామి తర్పయామి
నమస్కరోమి ౪॥
పశ్చిమే ఓం వఁ వరుణాయ (౨౯) నమః వరుణశ్రీ పాదుకాం పూజయామి తర్పయామి
నమస్కరోమి ౫॥
వాయవ్యే ఓం యఁ వాయవ్యే (౩౦) నమః వాయుశ్రీపాదుకాం  పూజయామి తర్పయామి
నమస్కరోమి ౬॥
ఉత్తరే ఓం కుఁ కుబేరాయ (౩౧) నమః కుబేరశ్రీపాదుకాం  పూజయామి తర్పయామి
నమస్కరోమి ౭॥
ఐశాన్యే ఓం హఁ ఈశానాయ (౩౨) నమః ఈశానశ్రీపాదుకాం  పూజయామి తర్పయామి
నమస్కరోమి ౮॥
ఇన్ద్రేశానయోర్మధ్యే  ఓం ఆఁ బ్రహ్మణే  (౩౩) నమః బ్రహ్మశ్రీపాదుకాం   పూజయామి
తర్పయామి నమస్కరోమి ౯॥
వరుణనైరృతయోర్మధ్యే  ఓం హ్రీఁ  అనన్తాయ (౩౪) నమః అనన్తశ్రీపాదుకాం  పూజయామి
తర్పయామి నమస్కరోమి ౧౦॥
ఇతి దశదిక్పాలాన్సమ్పూజ్య పుష్పాఞ్జలిమాదాయ మూలముచ్చార్య
“ఓం అభీష్టసిద్ధిం   మే దేహి శరణాగతవత్సల ।
భక్త్యా సమర్పయే తుభ్యం చతుర్థావరణార్చనమ్  ॥ ౧॥”

ఇత్యుక్తా పుష్పాఞ్జలిం  చ తత్త్వా విశేషార్ఘ్యాద్బిన్దుం   నిక్షిప్య
పూజితస్తర్పితాః సన్తు ఇతి వదేత్ ।
ఇతి చతుర్థావరణమ్  ॥ ౪॥
తతః పూర్వాదిక్రమేణ  తత్తత్సమీపే ఓం వఁ వజ్రాయ  (౩౫) నమః ౧॥
ఓం శఁ శక్తయే  (౩౬) నమః ౨॥
ఓం దఁ దణ్డాయ  (౩౭) నమః ౩॥
ఓం ఖఁ ఖడ్గాయ  (౩౮) నమః ౪॥

uchChiShTagaNapatipanchAngam.pdf 7



ఉచ్ఛిష్టగణపతి -ఉచ్ఛిష్టచాణ్డాలిన్యుపాసనా   పఞ్చాఙ్గమ్

ఓం పాఁ పాశాయ (౩౯) నమః ౫॥
ఓం అఁ అఙ్కుశాయ (౪౦) నమః ౬॥
ఓం గఁ గదాయై (౪౧) నమః ౭॥
ఓం త్రిఁ  త్రిశూలాయ  (౪౨) నమః ౮॥
ఓం పఁ పద్మాయ (౪౩) నమః ౯॥
ఓం చఁ చక్రాయ  (౪౪) నమః ౧౦॥
ఇత్యస్త్రాణి  పూజయేత్ ॥
తతః పుష్పాఞ్జలిం  గృహీత్వామూలముచ్చార్య్య
“అభీష్టసిద్ధిం   మే దేహి శరణాగతవత్సల ।
భక్త్యా సమర్పయే తుభ్యం పఞ్చమావరణార్చనమ్ ॥ ౧॥”

ఇత్యుక్తా పుష్పాఞ్జలిం  చ దత్త్వా విశేషార్ఘ్యాద్బిన్దుం   నిక్షిప్య
పూజితాస్తర్పితాః సన్తు ఇతి వదేత్ ।
ఇతి పఞ్చమావరణమ్ ॥ ౫॥
ఇత్యావరణపూజాం కృత్వా ధూపాదినమస్కారాన్తం సమ్పూజ్య పిశితం
వా ఫలం మోదకం వా గుడపాయసం వా బలిం దద్యాత్ ॥
తత్ర మన్త్రః  ।
ఓం గఁ హఁ క్లౌఁ  గ్లౌఁ  ఉచ్ఛిష్టగణేశాయ  మహాయక్షాయాయం బలిః ॥
ఇతి మన్త్రేణ  నివేదయేత్ ।
తతోదేవతానివేదితం మోదకం తామ్బూలం వా స్వయం భుక్త్వా ఉచ్ఛిష్టముఖేన  జపం
కుర్య్యాత్ ॥
అస్య పురశ్చరణమేకలక్షజపః ।
తద్దశాంశతస్తిలహోమః  ।
తద్దశాంశేన  తర్పణమార్జనబ్రాహ్మణభోజనాని   చ కుర్యాత్ ॥
ఏవం కృతే మన్త్రః  సిద్ధో భవతి ।
ఏవం సిద్ధే మన్త్రే మన్త్రీ ప్రయోగాన్యాధయేత్  ॥
తథా చ ।

లక్షమేకం జపేన్మన్త్రం  దశాంశం జుహుయాత్తిలైః  ।
ఏవం సిద్ధే మనౌ మన్త్రీ ప్రయోగాన్కర్తుమర్హతి   ॥ ౧॥
స్వాఙ్గుష్ఠప్రతిమాం    కృత్వా కపినా (రక్తచన్దనేన ) సితభానునా (శ్వేతార్కేన) ।
గణేశప్రతిమాం  రమ్యాముక్తలక్షణలక్షితామ్ ॥౨॥
ప్రతిష్ఠాప్య   విధానేన మధునాస్నాపయేచ్చ తామ్ ।
ఆరభ్య కృష్ణభూతాదిం యావచ్ఛుక్లా చతుర్దశీ  ॥ ౩॥
సగుడం పాయసం తస్మై  నివేద్యప్రజపేన్మనుమ్  ।
సహస్రం  ప్రత్యహం  తావజ్జుహుయాత్సఘృతైస్తిలైః     ॥ ౪॥
గణేశోహమితి ధ్యాయన్నుచ్ఛిష్టేనావృతో  రహః ।
పక్షాద్రాజ్యమవాప్నోతి  నృపజోఽన్యోపివా నరః ॥ ౫॥
కులాలమృత్స్నాప్రతిమా  పూజితైవం  సురాజ్యదా ।
వల్మీకమృత్కృతా లాభమేవమిష్టాన్ప్రయచ్ఛతి  ॥౬॥
గౌడీ సౌభాగ్యదా సైవం  లావణీక్షోభయేదరీమ్ ।
నిమ్బజా నాశయేచ్ఛత్రూన్ప్రతిమైవం   సమర్చితా ॥ ౭॥
మధ్వక్తైర్హోమతో   (ఘృతమధుశర్కరాక్తైః )లాజైర్వశయేదఖిలం  జగత్ ।
సుప్తోధిశయ్యముచ్ఛిష్టో జపఞ్ఛత్రూన్వశం  నయేత్ ॥౮॥
కటుతైలాన్వితై  రాజీపుష్పైర్విద్వేషయేదరీన్  ।
ద్యూతే వివాదే సమరే జప్తోయం జయమావహేత్ ॥౯॥
కుబేరోఽస్య మనోర్జాపాన్నిధీనాం  స్వామితామయాత్ ।
లేభాతే రాజ్యమనరివానరేశ బిభీషణౌ ॥ ౧౦॥
రక్తవస్త్రాఙ్గరాగాఢ్యస్తామ్బూలం   నిస్వదఞ్జపేత్  ।
యద్వా నివేదితం తస్మై  మోదకం భక్షయఞ్జపేత్  ॥ ౧౧॥
పిశితం వా ఫలం వాపి తేనతేన బలిం హరేత్ ॥
(రుద్రయామలతన్త్రే  ప్రయోగవిశేషః ) ।
కృష్ణాం  చతుర్థీమారభ్య  యావచ్ఛుక్లా చతుర్థికా  ॥
సహస్రం  ప్రజపేన్నిత్యం  యోషిన్నియమపూర్వకమ్ ॥
స్నాపయేన్మధునా నిత్యం నైవేద్యం  గుడపాయసమ్ ।

భుక్తోచ్ఛిష్టో జపేన్నిత్యం గాణేశోయం సదా ప్రియః  ॥ ౧౨॥
శ్వేతార్కేణాకృతిం కృత్వా రక్తచన్దనకేన  వా ।
అఙ్గుష్ఠమాత్రాం    సంస్థాప్య  ద్విజాగ్నిగురుసన్నిధౌ ॥ ౧౩॥
జప్త్వా షోడశసాహస్రం  సిద్ధమన్త్రో  భవేద్ధ్రువమ్  ।
సదోచ్ఛిష్టోగణేశా  నోయక్షరాజేనధీమతా ॥ ౧౪॥
ఆరాధితః సోపహారైః  సమ్యగిష్టఫలప్రదః   ।
ఏవం కృత్వా వ్యవస్థాం  తు స ధనేశ్వరతాం గతః ॥ ౧౫॥
అపామార్గసమిద్ధోమైః    సౌభాగ్యం లభతే ధ్రువమ్  ।
అష్టోత్తరశతైర్మన్త్రీ    ఏతన్మన్త్రాభిమన్త్రితైః    ॥ ౧౬॥
కీశాశ్వాస్థిసముద్భూతం  కీలం మన్త్రాభిమన్త్రితమ్   ।
నిఖనేన్మన్దిరే  యస్య భవేదుచ్చాటనం పరమ్ ॥ ౧౭॥
మనుష్యాస్థిసముద్భూతం  కీలం మన్త్రాభిమన్త్రితమ్   ।
నిఖనేన్మన్దిరే  యస్య మరణం తస్య నిశ్చితమ్ ॥ ౧౮॥
ఉద్ధృతే  తు భవేత్స్వాస్థ్యమితి  సర్వస్య నిశ్చితమ్ ।
యద్యన్నామ్నా జపేన్మన్త్రం  సహస్రం  స వశీ భవేత్ ॥ ౧౯॥
పఞ్చసాహస్రహోమేన  ఉద్ధరేచ్చవరాం  స్త్రియమ్  ।
సహస్రదశహోమేన  రాజా సద్యోవశీ భవేత్ ॥౨౦॥
లక్షజాప్యేన రాజానో ద్విలక్షాద్రాజపఙ్క్త్యః   ।
దశలక్షేణ తద్రాష్ట్రం   వశ్యం తస్య చ సర్వథా ॥౨౧॥
అనిమాదిమహాసిద్ధిః  కోటిజాప్యాన్న సంశయః ।
ఖేచరత్వం భవేన్నిత్యం సర్వజ్ఞత్వం  చ జాయతే ॥౨౨॥
మన్త్రం  లిఖిత్వా శిరసి కణ్ఠే వా ధారయేద్ధృది  ।
సౌభాగ్యం సర్వరక్షా చ భవేత్తత్ర సునిశ్చితమ్ ॥౨౩॥
సారభూతమిదం మన్త్రం  న దేయం యస్య కస్యచిత్ ।
గుహ్యం సర్వాగమేష్వేవం హితబుద్ధ్యా  ప్రకాశితమ్  ॥౨౪॥
నతిథిర్న చ నక్షత్రం  నోపవాసో విధీయతే ।
యథేష్టం  చిన్తయేన్మన్త్రం  సర్వకామఫలప్రదమ్  ॥౨౫॥

ఇత్యుచ్ఛిష్టగణపతినవార్ణమన్త్రప్రయోగః     ॥ ౧॥

ద్వాదశాక్షరోచ్ఛిష్టగణేశమన్త్రప్రయోగః  
అథ ద్వాదశాక్షరోచ్ఛిష్టగణేశమన్త్రప్రయోగః    ॥
(మన్త్రమహోదధౌ )మన్త్రో యథా ॥
ఓం హ్రీఁ  గఁ హస్తిపిశాచిలిఖేస్వాహా ॥
అస్య శ్రీద్వాదశాక్షరోచ్ఛిష్టగణేశమన్త్రస్య    మనురృషిః విరాట్ ఛన్దః  ।
ఉచ్ఛిష్టగణపతిర్దేవతా   ।
గఁ బీజమ్ ।
స్వాహా శక్తిః ।
హ్రీఁ  కీలకమ్ ।
అఖిలాప్తయే జపే వినియోగః ॥
ఓం మను ఋషయే నమః శిరసి ।
ఓం విరాట్ఛన్దసే  నమః ముఖే ।
ఓం ఉచ్ఛిష్టగణపతిదేవతాయై  నమః హృది ।
ఓం గఁ బీజాయ నమః గుహ్యే ।
ఓం స్వాహాశక్తయే నమః పాదయోః ।
ఓం హ్రీఁ  కీలకాయ నమః నాభౌ ।
ఓం వినియోగాయ నమః సర్వాఙ్గే ।
ఇతి ఋష్యాదిన్యాసః ॥
ఓం హ్రీఁ  అఙ్గుష్ఠాభ్యాం   నమః ।
ఓం గఁ తర్జనీభ్యాం  నమః ।
ఓం హస్తి మధ్యమాభ్యాం నమః ।
ఓం పిశాచి అనామికాభ్యాం నమః ।
ఓం లిఖే కనిష్ఠికాభ్యాం  నమః ।
ఓం స్వాహా కరతలకరపృష్ఠాభ్యాం  నమః ।
ఇతి కరన్యాసః ॥
ఓం హ్రీఁ  హృదయాయ నమః ।
ఓం గఁ శిరసే స్వాహా ।

ఓం హస్తి శిఖాయై వషట్ ।
ఓం పిశాచిం కవచాయహుఁ ।
ఓం లిఖే నేత్రత్రయాయ   వౌషట్ ।
ఓం స్వాహా అస్త్రాయ  ఫట్ ।
ఏవం న్యాసం కుర్య్యాత్ ॥
అన్యత్సర్వం పూర్వవత్ ॥
ఇతి ద్వాదశాక్షరోచ్ఛిష్టగణేశమన్త్రప్రయోగః    ॥

ఏకోనవింశత్యక్షరోచ్ఛిష్టగణేశమన్త్రప్రయోగ్ః  
(మన్త్రమహోదధౌ )మన్త్రో యథా ॥
ఓం నమ ఉచ్ఛిష్టగణేశాయ  హస్తిపిశాచి లిఖే స్వాహా ॥
ఇత్యేకోనవింశత్యక్షరో మన్త్రః  ॥
అస్య విధానమ్ ॥
అస్య శ్రీమదేకోనవింశత్యక్షరోచ్ఛిష్టగణేశమన్త్రస్య    కఙ్కోల ఋషిః ।
విరాట్ఛన్దః  ।
ఉచ్ఛిష్టగణపతిర్దేవతా   ।
అఖిలాప్తయే జపే వినియోగః ॥
ఓం కఙ్కోలఋషయే నమః శిరసే ।
ఓం విరాట్ఛన్దసే  నమః ముఖే ।
ఓం ఉచ్ఛిష్టగణపతిర్దేవతాయై   నమః హృది ।
ఓం వినియోగాయ నమః సర్వాఙ్గే ।
ఇతి ఋష్యాదిన్యాసః ॥
ఓం నమః అఙ్గుష్ఠాభ్యాం   నమః ।
ఓం ఉచ్ఛిష్టగణేశాయ  తర్జనీభ్యాం  నమః ।
ఓం హస్తి మధ్యమాభ్యాం నమః ।
ఓం పిశాచి అనామికాభ్యాం నమః ।
ఓం లిఖే కనిష్ఠికాభ్యాం  నమః ।
ఓం స్వాహా కరతలకరపృష్ఠాభ్యాం  నమః ।
ఇతి కరన్యాసః ॥

ఓం నమః హృదయాయ నమః ।
ఓం ఉచ్ఛిష్టగణేశాయ  శిరసే స్వాహా ।
ఓం హస్తి శిఖాయై వషట్ ।
ఓం పిశాచి కవచాయహుఁ ।
ఓం లిఖే నేత్రత్రయాయ   వౌషట్ ।
ఓం స్వాహా అస్త్రాయ  ఫట్ ।
ఇతి హృదయాదిషడఙ్గన్యాసః  ॥
ఏవం న్యాసం కుర్య్యాత్ ।
అన్యత్సర్వం పూర్వవత్ ।
ఇత్యేకోనవింశత్యక్షరోచ్ఛిష్టగణేశమన్త్రప్రయోగః    ॥ ౩॥

సప్తత్రింశదక్షరోచ్ఛిష్టగణేశమన్త్రప్రయోగః   
అథ సప్తత్రింశదక్షరోచ్ఛిష్టగణేశమన్త్రప్రయోగః     ॥
మన్త్రోయథా  ॥
“ఓం నమో భగవతే ఏకదంష్ట్రాయ  హస్తిముఖాయ లమ్బోదరాయ
ఉచ్ఛిష్టమహాత్మనే  ఆఁక్రోఁహ్రీఁగఁఘేఘే   స్వాహా”

ఇతి సప్తత్రింశదక్షరో  మన్త్రః  ॥
అస్య విధానమ్ ।
అస్య శ్రీసప్తత్రింశాక్షరోచ్ఛిష్టగణేశమన్త్రస్య      గణక ఋషిః ।
గాయత్రీ ఛన్దః  । ఉచ్ఛిష్టగణపతిర్దేవతా   । గఁ బీజమ్ ।
హ్రీఁ  శక్తిః  । ఆఁ క్రోఁ  కీలకమ్ ।మమాభీష్ఠసిద్ధయే   జపే వినియోగః ॥
ఓం గణకర్షయే  నమః శిరసి ।
ఓం గాయత్రీ ఛన్దసే  నమః ముఖే ।
ఓం ఉచ్ఛిష్టగణపతిర్దేవతాయై   నమః హృది ।
ఓం గఁ బీజాయ నమో గుహ్యే ।
ఓం హ్రీఁ  శక్తయే  నమః పాదయోః ।
ఓం ఆఁ క్రోఁ  కీలకాయ నమో నాభౌ ।
ఓం వినియోగాయ నమః సర్వాఙ్గే ।
ఇతి ఋష్యాదిన్యాసః ॥

ఓం నమో భగవతే ఏకదంష్ట్రాయ  అఙ్గుష్ఠాభ్యాం   నమః ।
హస్తిముఖాయ తర్జనీభ్యాం  నమః ।
ఓం లమ్బోదరాయ మధ్యమాభ్యాం నమః ।
ఓం ఉచ్ఛిష్టమహాత్మనే  అనామికాభ్యాం నమః ।
ఓం ఆఁ క్రోఁ  హ్రీఁ  గఁ కనిష్ఠికాభ్యాం  నమః ।
ఓం ఘేఘే స్వాహా కరతలకరపృష్ఠాభ్యాం  నమః ।
ఇతి కరన్యాసః ॥
ఓం నమో భగవతే ఏకదంష్ట్రాయ  హృదయాయ నమః ।
ఓం హస్తిముఖాయ శిరసే స్వాహా ।
ఓం లమ్బోదరాయ శిఖాయై వషట్ ।
ఓం ఉచ్ఛిష్టమహాత్మనే  కవచాయహుఁ ।
ఓం ఆఁ క్రోఁ  హ్రీఁ  గఁ నేత్రత్రయాయ   వౌషట్ ।
ఓం ఘే ఘే స్వాహా అస్త్రాయ  ఫట్ ।
ఇతి హృదయాదిషడఙ్గన్యాసః  ॥
ఏవం న్యాసం కృత్వా ధ్యాయేత్ ॥
అథ ధ్యానం -

ఓం శరాన్ధనుః  పాశాసృణీ స్వహస్తైర్దధానమారక్తసరోరుహస్థమ్    ।
వివస్త్రపత్న్యాం  సురతప్రవృత్తముచ్ఛిష్టమమ్బాసుతమాశ్రయేఽహమ్     ॥ ౧॥
ఏవం ధ్యాత్వా పూర్వోక్తపీఠపూజాం విధాయ పూర్వోక్తా వరణపూజాం చ కృత్వా జపం
కుర్య్యాత్ ॥
అస్య పురశ్చరణమేకలక్షజపః ।
తద్దశాంశతో  ఘృతహోమః ।
తత్తద్దశాంశేన  తర్పణమార్జనబ్రాహ్మణభోజనాని   చ కుర్యాత్ ।
ఏవం కృతే మన్త్రః  సిద్ధో భవతి ॥
సిద్ధే మన్త్రే మన్త్రీ ప్రయోగాన్  సాధయేత్ ॥
తథా చ ।
లక్షం జపేద్ధృతైర్హుత్వా    తద్దశాంశం  ప్రపూజయేత్  ।
పూర్వోక్తపీఠేస్వాభీష్టసిద్ధయే   పూర్వవద్విభుమ్ ॥ ౧॥

కృష్ణాష్టమ్యాది   భూతాన్తయావత్తావజ్జపేన్మనుమ్  ।
ప్రత్యహం  సాష్టసాహస్రం   జుహుయాత్తద్దశాంశతః  ॥౨॥
తర్పయేదపి మన్త్రోయం  సిద్ధిమైవం   ప్రయచ్ఛతి  ।
ధనం ధాన్యం సుతాన్పౌత్రాన్సౌభాగ్యమతులం  యశః ॥ ౩॥
మూర్తిం కుర్యాద్గణేశస్య  శుభాహే నిమ్బదారుణా ।
ప్రాణప్రతిష్ఠాం    కృత్వాథ తదగ్రే మన్త్రమాజపేత్  ॥ ౪॥
యం ధ్యాత్వా దాసవత్సోఽపి వశ్యో భవతి నిశ్చితమ్ ।
నదీజలం సమాదాయ సప్తవింశతిసఙ్ఖ్యయా  ॥ ౫॥
మన్త్రయిత్వా  ముఖం తేన ప్రక్షాల్యేశసభాం  వ్రజేత్  ।
పశ్యేద్యం దృశ్యతే యేన స వశ్యో జాయతే క్షణాత్ ॥౬॥
చతుఃసహస్రం  ధత్తూరపుష్పాణిమనునార్పయేత్  ।
గణేశాయ నృపాదీనాం జనానాం వశ్యతాకృతే ॥ ౭॥
సున్దరీవామపాదస్య  రేణుమాదాయ తత్ర తు ।
సంస్థాప్య  గణనాథస్య ప్రతిమాం  ప్రజపేన్మనుమ్  ॥౮॥
తాం ధ్యాత్వా రవిసాహస్రం  సా సమాయాతిదూరతః ।
శ్వేతార్కేణాథ నిమ్బేన కృత్వా మూర్తిం ధృతాం శుకామ్ ॥౯॥
చతుర్థాం  పూజయేద్రాత్రౌ  రక్తైః  కుసుమచన్దనైః   ।
జపత్వా సహస్రం  తాం మూర్తిం క్షిపేద్రాత్రౌ  సరిత్తటే ॥ ౧౦॥
స్వేష్టం  కార్యం సమాచష్టే స్వప్నే తస్యగణాధిపః ।
సహస్రం  నిమ్బకాష్ఠానాం  హోమాదుచ్చాటయేదరీన్ ॥ ౧౧॥
వజిణాసమిధా (హురహుర)హోమాద్రిపుర్యమపురం  వ్రజేత్  ।
వానరస్యాస్థి సఞ్జప్తం   క్షిప్తముచ్చాటయేద్గృహే  ॥ ౧౨॥
జప్తం నరాస్థి కన్యాయా గృహే క్షిప్తం తదాప్తికృత్ ।
కులాలస్య మృదా స్త్రీణాం  వామపాదస్య రేణునా ॥ ౧౩॥
కృత్వా పుత్తలికాం తస్యా హృది స్త్రీనామ  సంలిఖేత్ ।
నిఖనేన్మన్త్ర సఞ్జప్తైర్న్నిమ్బ   కాష్ఠైః  క్షితావిమామ్ ॥ ౧౪॥
సోన్మత్తా భవతి క్షిప్రముద్ధృతాయాం   సుఖం భవేత్ ।

శత్రోరేవం  కృతా సా తు లశునేన సమాచితా ॥ ౧౫॥
శరావాన్తగతా సమ్యక్పూజితా ద్వారి విద్విషః ।
నిఖాతా పక్షమాత్రేణ  శత్రూచ్చాటనకృత్స్మృతా  ॥ ౧౬॥
విషమే సమనుప్రాప్తే  సితార్కారిష్టదారుజమ్  ।
గణపం పూజితం సమ్యక్కుసుమై రక్తచన్దనైః    ॥ ౧౭॥
మద్యభాణ్డస్థితం   హస్తమాత్రే తం నిఖనేత్స్థలే  ।
తత్రోపవిశ్య  ప్రజేన్మన్త్రీ  నక్తం  దివా మనుమ్ ॥ ౧౮॥
సప్తాహమధ్యే నశ్యన్తి  సర్వే ఘోరా ఉపద్రవాః  ।
శత్రవో  వశ్యతాంయాన్తి వర్ద్ధన్తే   ధనసమ్పదః ॥ ౧౯॥
దుష్టస్త్రీవామపాదస్య   రజసా నిజదేహజైః  ।
మలైర్మూత్రపురీషాద్యైః    కుమ్భకారమృదాపి చ ॥౨౦॥
ఏతైః  కృత్వా గణేశస్య ప్రతిమాం  మద్యభాణ్డగామ్  ।
సమ్పూజ్య నిఖనేద్భూమౌ హస్తార్ద్ధే పూరితే పునః ॥౨౧॥
సంస్థాప్య  వహ్ని జుహుయాత్కుసుమైర్హయమారజైః    (కరవీరోద్భవైః ) ।
సహస్రం  సా భవేద్దాసీ  తన్వా చ మనసా ధనైః  ॥౨౨॥
ఏవమాదిప్రయోగాంస్తు  నవార్ణేనాపి  సాధయేత్ ।
పరీక్షితాయ శిష్యాయ ప్రదేయానిజసూనవే  ॥౨౩॥
ఇతి సప్తత్రింశదక్షరమన్త్రప్రయోగః    ॥

శ్రీమద్దుచ్ఛిష్టమహాగణపతిమన్త్రప్రయోగః    
(ప్రకారాన్తరేణైకాధికచత్వారింశదక్షరమన్త్రభేదో    రుద్రయామలతన్త్రే  )మన్త్రో యథా ॥
ఓం నమో భగవతే ఏకదంష్ట్రాయ  హస్తిముఖాయ లమ్బోదరాయ
ఉచ్ఛిష్టమహాత్మనే  ఆఁ క్రోఁ  హ్రీఁ  గఁ ఘే ఘే ఉచ్ఛిష్టాయ  స్వాహా ॥
ఇతి మన్త్రః  ॥
అస్య శ్రీమద్దుచ్ఛిష్టమహాగణపతిమన్త్రస్య     మతఙ్గభగవాన్  ఋషిః ।
గాయత్రీ ఛన్దః  । ఉచ్ఛిష్టమహాగణపతిర్దేవతా   । గఁ బీజమ్ ।
స్వాహా శక్తిః ।హ్రీఁ  కీలకమ్ ।మమాభీష్టసిద్ధయే   జపే వినియోగః ।

ఇతి వినియోగం కుర్యాత్ ॥
అన్యత్సర్వం పూర్వవత్ ॥
(మన్త్రమహోదద్ధౌ  )ద్వాత్రింశదక్షరమన్త్రభేదః   ॥
మన్త్రోయథా  ।
ఓం హస్తిముఖాయ లమ్బోదరాయ ఉచ్ఛిష్టమహాత్మనే
ఆఁ క్రోఁ  హ్రీఁ  క్లీఁ  హ్రీఁ  హుఁ ఘే ఘే ఉచ్ఛిష్టాయ  స్వాహా ॥
అస్య శ్రీమదుచ్ఛిష్టగణపతిమన్త్రస్య    గణక ఋషిః ।
గాయత్రీ ఛన్దః  । ఉచ్ఛిష్టగణపతిర్దేవతా   ।
మమాభీష్టసిద్ధయే   జపే వినియోగః ॥
ఓం గణకఋషయే నమః శిరసి ।
ఓం గాయత్రీఛన్దసే   నమః ముఖే ।
ఓం ఉచ్ఛిష్టగణపతిర్దేవతాయై   నమః హృది ।
ఓం వినియోగాయ నమః సర్వాఙ్గే ।
ఇతి ఋష్యాదిన్యాసః ॥
ఓం హస్తిముఖాయ అఙ్గుష్ఠాభ్యాం   నమః ।
ఓం లమ్బోదరాయ తర్జనీభ్యాం  నమః ।
ఓం ఉచ్ఛిష్టమహాత్మనే  మధ్యమాభ్యాం నమః ।
ఓం ఆఁ క్రోఁ  హ్రీఁ  క్లీఁ  హ్రీఁ  హుఁ అనామికాభ్యాం నమః ।
ఓం ఘే ఘే ఉచ్ఛిష్టాయ  కనిష్ఠికాభ్యాం  నమః ।
ఓం స్వాహా కరతలకరపృష్ఠాభ్యాం  నమః ।
ఇతి కరన్న్యాసః ॥
ఏవమేవ హృదయాదిషడఙ్గన్యాసం  చ కుర్యాత్ ॥
అన్యత్సర్వం పూర్వవత్ ॥
తథా చ ॥
ద్వాత్రింశదక్షరో  మన్త్రో యజనం పూర్వవత్స్మృతమ్ ।
ఉచ్ఛిష్టగజవక్త్రస్య   మన్త్రేష్వేషు  న శోధయేత్ ॥ ౧॥
సిద్ధాదిచక్రమాసాదేః   ప్రాప్తాస్తే   సిద్ధిదా  గురోః ।
మనవోమీ సదా గోప్యా న ప్రకాశ్యా  యతః కుతః ।

పరీక్షితాయ శిష్యాయ ప్రదేయా  నిజసూనవే ॥౨॥
ఇతి ॥

ఏకత్రింశదక్షరమన్త్రభేదః 
అథైకత్రింశదక్షరమన్త్రభేదః    ॥
మన్త్రో యథా ॥
ఓం నమో హస్తిముఖాయ లమ్బోదరాయ ఉచ్ఛిష్టమహాత్మనే
క్రాఁ  క్రోఁ  హ్రీఁ  ఘే ఘే ఉచ్ఛిష్టాయ  స్వాహా ॥
అస్య విధానమ్ ॥
కటునిమ్బమూలస్య పర్వమానాఙ్గణేశప్రతిమాం   కృత్వా కృష్ణాష్టమీ 
మారభ్యామావాస్యాపర్యన్తం పఞ్చశతసఙ్ఖ్యాకం  జపం ప్రతిదినం  కుర్యాత్ ॥
స్వయముచ్ఛిష్టముఖే  భూత్వా గణేశాగ్రే స్థాల్యాం  రక్తచన్దనాక్షతపుష్పాణి
ధృత్వా సమభ్యర్చ్య స్వేచ్ఛిష్టముఖేన  జపః కర్తవ్యః ॥
ఏవం దినసప్తకం కృత్వాష్టమే  దివసే స్వయముచ్ఛిష్టముఖో
భూత్వైవపఞ్చఖాద్యేన  పఞ్చశతం జుహుయాత్ ।
తతోభిలషితం దదాతి మహిమా భవతి ॥ ౧॥
అభిలషితబాలాచిత్రోపరిగణేశం  సంస్థాప్య  ప్రత్యహమష్టోత్తరశతం    జపేత్ ।
దినత్రయాదాకర్షయతి   ।
తం గణేశం తత్కపాలే సంస్థాప్య  సా పునర్గచ్ఛతి  ।
పునరానయనాయాష్టోత్తరశతం  జపేత్ ।
యదిసా పునర్నాయాతి తర్హి ॥౨॥
తం గణేశముచ్ఛిష్టముఖాగ్రే  నిధాయాష్టోత్తరశతం  జపేత్ ।
రాజా వశీ భవతి ॥ ౩॥
తం గణేశం నద్యాం నీత్వా ప్రక్షాల్య  స్వముఖాద్వారచతుష్టయం  ప్రక్షాల్య
తస్మాత్ పతితం కిఞ్చిదుదకం భాణ్డే నిక్షిపేత్ ।
తదుదకం యే పిబన్తి తే సర్వే వశ్యా భవన్తి ॥ ౪॥
తం గణేశం ద్వారే తరువరశాఖాయాం నిక్షిప్య సమ్పూజ్యాష్టోత్తరశతం   జపేత్ ।
గృహే హ్యఖణ్డితమన్త్రం   భవతి ॥ ౫॥

తం గణేశం తామ్రే రౌప్యే వా నిక్షిప్య కటిబమ్ధనాత్స్త్రియో   వశ్యా భవన్తి ।
శత్రుగణః  స్తమ్భీభవతి  ॥౬॥
తం గణేశం కరతలే ధృత్వా కనకపుష్పైరర్చయేత్  పశ్చాత్కరేణ
కరవాలం దృత్వా దశశతం జపతి తదా సమ్గ్రామే  జయో భవతి ॥ ౭॥
తం గణేశమత్రోపరి  సంస్థాప్యాష్టోత్తరశతం    జపేత్ ।
ఉదరపూరణార్థమత్రప్రాప్తిర్భవతి     ॥౮॥
తం గణేశం పాణౌ ప్రక్షాల్య  తదుదకపానాచ్ఛత్రునామగ్రహణాద్రి   పునాశః స్యాత్ ॥ ౧॥
ఇత్యేకాధికత్రింశదక్షరోచ్ఛిష్టగణేశమన్త్రప్రయోగః     ।
ఇతి శ్రీమదుచ్ఛిష్టగణపత్యుపాసనాపఞ్చరత్నే   శ్రీమదుచ్ఛిష్టగణపతి   పటలనిరూపణన్నాం
ప్రథమం  రత్నమ్ ॥ ౧॥

ఉచ్ఛిష్టగణపతిపూజాపద్ధతిః 
అథ శ్రీమదుచ్ఛిష్టగణపతిపూజాపద్ధతిః    ॥
తత్రాదౌ  పూర్వకృత్యమ్ ॥
పురశ్చరణాత్ప్రాక్తృతీయాదివసే  క్షౌరాదికం విధాయ తతః
ప్రాయశ్చిత్తాఙ్గభూతవిష్ణు   పూజాం విష్ణుతర్పణం  విష్ణుశ్రాద్ధం    హోమం
చాన్ద్రాయణాది  వ్రతం  చ కుర్యాత్ ।
వ్రతాశక్తౌ  గోదానం ద్రవ్యదానం  చ కుర్యాత్ ।
యది సర్వకర్మాశక్తస్తతః  ప్రాయస్చిత్తాఙ్గభూతపఞ్చగవ్యప్రాశనం    కుర్యాత్ ।
తత్ర మన్త్రః  ।
“యత్త్వగస్థిగతం  పాపం దేహే తిష్ఠతి  మామకే ।
ప్రాశనాత్పఞ్చగవ్యస్య  దహత్యగ్నిరివేన్ధనమ్  ॥ ౧॥”

ఇతి పఠిత్వా ప్రణవేన  పఞ్చగవ్యం పిబేత్ ।
తద్దినే  ఉపవాసం కృత్వా అశక్తశ్చేత్పయఃపానం హవిష్యాన్నే
నైకభక్తవ్రతం    కృత్వా తతః పురశ్చరణాత్పూర్వదినే
స్వదేహశుద్ధ్యర్థం   పురశ్చరణాధికారప్రాప్త్యర్థం    చాయుతగాయత్రీజపం
కుర్యాత్ ॥
తద్యథా ।

దేశకాలౌ సఙ్కీర్త్యజ్ఞాతాజ్ఞాతపాపక్షయార్థం  
కరిష్యమాణోచ్ఛిష్టగణేశపురశ్చరణాధికారార్థమముకమన్త్రేణ  
సిద్ధ్యర్థం   చ గాయత్ర్యయుతజపమహం  కరిష్యే ఇతి సఙ్కల్ప్య
గాయత్ర్యయుతం  జపేత్ ।
తతః గాయత్ర్యా  ఆచార్య్యఋషిం విశ్వామిత్రం  తర్పయామి ౧
గాయత్రీఛన్దస్తర్పయామి    ౨ సవితారం దేవతాం తర్పయామి ౩ ఇతి తర్పణం
కృత్వా తతోస్యాం రాత్రౌ దేవతోపాస్తిం శుభాశుభస్వప్నం విచారయేత్ ॥
తద్యథా ।
స్నానాదికం కృత్వా హరిపాదామ్బుజం స్మృత్వా కుశాసనాదిశయ్యాయాంయథాసుఖం
స్థిత్వా  వృషభధ్వజం ప్రార్థయేత్   ॥
తత్ర మన్త్రః  ఓం “భగవన్దేవదేవేశ  శూలభృద్వృషవాహన ।
ఇష్టానిష్టం   సమాచశ్వ మమ సుప్తస్య శాశ్వత ॥ ౧॥
ఓం నమోఽజాయ త్రినేత్రాయ   పిఙ్గలాయ  మహాత్మనే ।
వామాయ విశ్వరూపాయ స్వప్నాధిపతయే నమః ॥౨॥
స్వప్నే కథయ మే తథ్యం సర్వకార్యేష్వశేషతః ।
క్రియాసిద్ధిం   విధాస్యామి త్వత్ప్రసాదాన్మహేశ్వర ॥ ౩॥”

ఇతి మన్త్రేణాష్టోత్తరశతవారం    శివం ప్రార్థ్య   నిద్రాం  కుర్యాత్ ॥
తతః స్వప్నం దృష్టం  నిశి ప్రాతర్గురవే   వినివేదయేత్ ।
అథవా
(లిఙ్గం  చన్ద్రార్కయోర్బిమ్బం  భారతీం జాహ్నవీం గురుమ్ ।
రక్తాబ్ధితరణ  సుద్ధే జయోఽనలసమర్చనమ్ ॥
శిఖిహంసరథాంగాడ్యే రథే స్థానం  చ మోహనమ్ ।
ఆరోహణం సారసస్య ధరాలాభశ్చ నిమ్రగామ్  ॥
ప్రాసాదః  స్పన్దనం  పద్మం ఛత్రం  కన్యా ద్రుమః  ఫలీ ।
నాగోదీపో హయః పుష్పం వృషభోఽశ్వశ్చ పర్వతః ॥
సురాఘటో గ్రహస్తారా  నారీ సూర్యోదయోఽప్సరాః ॥
హర్మ్యశైలవిమానానామారోహో  గగనే గమః ॥
మద్యమాంసాదనం విష్ఠాలేపో  రుధిరసేచనమ్ ।

దద్ధ్యోదనాదనం  రాజ్యాభిషేకో గోవృషధ్వజాః ॥
సింహః సింహాసనం శఙ్ఖో వాదిబం) స్వయం స్వప్నం విచారయేత్ ।
ఇతి పూర్వకృత్యమ్ ।
తతశ్చన్ద్రతారాదిబలాన్వితే  సుముహూర్తే వివిక్తే  దేశేజపస్థానం  ప్రకల్ప్య
పురశ్చరణదివసే బ్రాహ్మే  ముహూర్తే చోత్థాయ  ప్రాతఃస్మరణం  కుర్యాత్ ॥

గణేశాప్రాతఃస్మరణమ్
అథ గణేశాప్రాతఃస్మరణమ్  ।
“ఓం ప్రాతః  స్మరామి గణనాథమనాథబన్ధుం  సిన్దూరపూర్ణపరిశోభితగణ్డయుగ్మమ్    ।
ఉద్దణ్డవిఘ్నపరిఖణ్డనచణ్డదణ్డమాఖణ్డలాదిసురనాయకవృన్దవన్ధ్యమ్         ॥ ౧॥
ప్రాతర్నమామి  చతురాననవన్ద్యమానమిచ్ఛానుకూలమఖిలం  చ వరం దదానమ్ ।
తం తున్దిలం  ద్విరసనాధిపయజ్ఞసూత్రం   పుత్రం  విలాసచతురం శివ్యోః శివాయ ॥౨॥
ప్రాతర్భజామ్యభయదం  ఖలుభక్తశోకదావానలం గణవిభుం వరకుఞ్జరాస్యమ్  ।
అజ్ఞానకాననవినాశనహవ్యవాహముత్సాహవర్ధనమహం   సుతమీశ్వరస్య ॥ ౩॥”

శ్లోకత్రయమిదం   పుణ్యం సదాసామ్రాజ్యదాయకమ్  ।
ప్రాతరుత్థాయ   సతతం యః పఠేత్ప్రయతః పుమాన్ ॥ ౪॥
ఇతి స్మరణం కృత్వా భూమిం ప్రార్థయేత్   ।
తత్రమన్త్రః   ।
“సముద్రమేఖలే  దేవి పర్వతస్తనమణ్డలే  ।
విష్ణుపత్ని  నమస్తుభ్యం పాదస్పర్శం క్షమస్వ మే ॥ ౧॥
ఇతి భూమిం సమ్ప్రార్థ్య  శ్వాసానుసారేణ భూమౌ పాదం దత్త్వా బహిర్వ్రజేత్ ॥
ఇతి ప్రాతఃకృత్యమ్  ।
తతోగ్రామాద్వాహిర్నైరృత్యకోణే   జనవర్జితే  ఉత్తరాభిముఖః అనుపానత్కో
వస్త్రేణ  శిరః ప్రావృత్య  మలమోచనం కృత్వామృత్తికయా జలేన చ
యథాసఙ్ఖ్యం  శౌచం కృత్వాహస్తౌ పాదౌ ప్రక్షాల్య  గణ్డూషం  కృత్వా
దన్తధావనం చ కుర్యాత్ ॥
తద్యథా ॥
ఆమ్రచమ్పకాపామార్గద్యన్యతమం   ద్వాదశాఙ్గులం  దన్తకాష్ఠం  గృహీత్వా ప్రార్థయేత్   ।
తత్ర మన్త్రః  ।

“ఆయుర్బలంయశోవర్చః ప్రజాపశుధనాని  చ ।
శ్రియం  ప్రజ్ఞా  చ మేధాం చ త్వం నో దేహి వనస్పతే ॥ ౧॥”

ఇతి సమ్ప్రార్థ్య  ఓం హ్రీఁ  తడిత్స్వాహా ఇతి మన్త్రేణ  కాష్ఠం  ఛిత్త్వా ఓం
క్లీఁ  కామదేవాయ సర్వజనప్రియాయ  నమః ఇత్యనేన దన్తాన్ సంశోధ్య
ఐఁ ఇతి బీజేన జిహ్వాముల్లిఖ్య  దన్తకాష్ఠం  క్షాలయిత్వా నైరృత్యే
శుద్ధదేశే  నిక్షిపేత్ ।
మూలేన మఖం ప్రక్షాల్యాచమ్య  స్నానం కుర్యాత్ ॥
ఇతి శోచక్రియా  ॥
తతః తీర్థస్నానం  మఙ్గలస్నానం  చ సర్వదేవోపయోగిపద్ధతిమార్గేణ 
కృత్వా గృహస్నానం కుర్యాత్ ।

గృహస్నానప్రయోగః
అథ గృహస్నానప్రయోగః  ।
తాత్కాలికోద్ధృతోదకేన  ఉష్ణోదకేన  వా కృత్వా త ను పర్యుషితశీతోదకేన
తామ్రాదిబృహత్పాత్రే  జలం గృహీత్వా తీర్థాన్యావాహయేత్  ॥
తత్ర మన్త్రః  ॥
“గఙ్గే చ యమునే చైవ  గోదావరి సరస్వతి ।
నర్మదే సిన్ధు కావేరి జలేఽస్మిన్ సన్నిధిం కురు ॥ ౧॥
ఓం పుష్కరాద్యాని తీర్థాని  గఙ్గాద్యాః  సరితస్తథా ।
ఆగచ్ఛన్తు పవిత్రాణి  స్నానకాలే సదా మమ ॥౨॥
బ్రహ్మాణ్డోదరతీర్థాని    కరైఃస్పృష్ఠాని   తే ర వే ।
తేన సత్యేన మే దేవ తీర్థం  దేహి దివాకర ॥ ౩॥” ఇతి తీర్థన్యావాహ్య  ॥
ఋతం చ సత్యమితి మన్త్రేణాభిమన్త్ర్య   స్నానం కుర్య్యాత్ ॥
ఏవం స్నానం కృత్వా శుష్కం శుభ్రం  రక్తం  వా కార్పాసవస్త్రం  పరిధాయ
సూర్యాయార్ఘ్యం  దద్యాత్ ॥
తత్ర మన్త్రః  ॥
“ఏహి సూర్య్య సహస్రాంశో  తేజోరాశే జగత్పతే ।
అనుకమ్పయ మాం దేవ గృహాణార్ఘ్యం  నమోఽస్తుతే ॥”

ఇత్యర్ఘ్యం  దత్త్వా స్నానవస్త్రం  పరిపీడ్య ఆచమ్య పఞ్చత్రిపుడ్రం   కృత్వా
రుద్రాక్షమాలాం  ధారయేత్ ॥
తతో జపస్థానే  గత్వా నిత్యనైమిత్తికం  సమాప్య
అశ్వత్థోదుమ్బరప్లక్షానామన్యతమాన్   వితస్తిమాత్రాన్  దశ కీలాన్ ॥
ఓం నమః సుదర్శనాయాస్త్రాయ  ఫట్ ఇతి మన్త్రేణాష్టోత్తరశతాభిమన్త్రితామ్     ॥
“ఓం యే చాత్ర విఘ్నకర్తారో భువి దివ్యతరిక్షగాః ।
విఘ్నభూతాశ్చ యే చాన్యే మమ మన్త్రస్య  సిద్ధిషు  ॥ ౧॥
మయైతత్కీలితం  క్షేత్రం  పరిత్యజ్య విదూరతః ।
అపసర్పన్తు తే సర్వేనిర్విఘ్నం సిద్ధిరస్తు  మే ॥౨॥”

ఇతి మన్త్రద్వయేన  దశదిక్షు దశ కీలాన్ నిఖనేత్ ॥
తతస్తేషు ॥
ఓం సుదర్శనాయాస్త్రాయ  ఫట్ ॥
ఇతి మన్త్రేణ  ప్రత్యేకం  కీలకాన్ సమ్పూజ్య తద్బాహ్యే భూతబలిం దద్యాత్ ॥
తత్ర మన్త్రః  ॥
“యే రౌద్రకర్మాణో  రౌద్రస్థాననివాసినః   ।
మాతరోప్యుగ్రరూపాశ్చ  గణాధిపతయశ్చ యే ॥ ౧॥
విఘ్నభూతాశ్చ యే చాన్యే దిగ్విదిక్షు సమాశ్రితాః  ।
తే సర్వే ప్రీతమనసః  ప్రతిగృహ్ణన్త్విమం    బలిమ్ ॥౨॥
ఇతి మన్త్రద్వయేన  దశదిక్షు బాహ్యే మాషభక్తబలిం దద్యాత్ ॥
ఇతి భూతేభ్యో బలిం దత్త్వా హస్తౌ పాదౌ ప్రక్షాల్యాచామేత్  ॥
తతః
“ఓం అపవిత్రః  పవిత్రోవా  సర్వావస్థాం  గతోఽపి వా ।
యః స్మరేత్పుణ్డరీకాక్షం  స బాహ్యాభ్యన్తరఃశుచిః ॥ ౧॥”

ఇతి మన్త్రేణ  మణ్డపాన్తరం  ప్రోక్ష్య  తత్ర తావత్ ఆసనభూమౌకూర్మశోధనం కార్యమ్ ॥
యత్ర జపకర్తా ఏక ఏవ తదా కూర్మముఖే ఉపవిశ్య జపం తత్రైవ  దీపస్థానం  చ కుర్యాత్
॥
యత్ర బహవః జాపకాస్తత్ర కూర్మముఖోపరి దీపమేవ స్థాపయేత్  ॥

ఏవం కూర్మశోధనం విధాయ తత్రాసనాధో  జలాదినా త్రికోణం  కృత్వా తత్ర ॥
ఓం కూర్మాయ నమః ॥
ఓం హ్రీఁ  ఆధారశక్తికమలాసనాయ నమః ॥
ఓం పృథివ్యై  నమః ॥
ఇతి గన్ధాక్షతపుష్పైః   సమ్పూజ్య తపదురికుశాసనం తదుపరి మృగాజినం
తదుపరి కమ్బలాద్యాసనమాస్తీర్య స్థాపితానాం  త్రయాణామాసనానాముపరి  క్రమేణ
ఓం అనన్తాసనాయ నమః ।
ఓం విమలాసనాయ నమః ।
ఓం పద్మాసనాయ నమః ।
ఇతి మన్త్రత్రయేణ   త్రీన్  దర్భాన్ ప్రత్యేకం  నిదధ్యాత్ ॥
ఏవమాసనం సంస్థాప్య  తత్ర ప్రాఙ్ముఖ  ఉదఙ్ముఖో వా ఉపవిశ్య ఆసనశోధనం కుర్యాత్ ॥
తత్ర మన్త్రః  ॥
పృథ్వీతి మన్త్రస్య  మేరుపృష్ఠ ఋషిః ।
కూర్మో దేవతా ।సుతలఞ్ఛన్దః  । ఆసనే వినియోగః ॥
“ఓం పృథ్వి త్వయా ధృతా లోకా దేవి త్వం విష్ణునాధృతా  ॥
త్వం చ ధారయ మాం దేవి పవిత్రం  కురు చాసనమ్ ॥”

ఇతి మన్త్రేణ  ఆసనం ప్రోక్ష్య  ॥
తతోమూలమన్త్రేణ  శిఖాం బద్ధా ఆచమ్య ప్రాణానాయమ్య  దేశకాలౌ సఙ్కీర్త్య
శ్రీమదుచ్ఛిష్టగణపతిదేవతాప్రీతయే    అముకమన్త్రసిద్ధయే   అముకసఙ్ఖ్యాజపం
తత్తద్దశాంశహోమతర్పణమార్జనబ్రాహ్మణభోజనరూపపురశ్చరణమహం    కరిష్యే ॥
ఇతి సఙ్కలప్య భూతశుద్ధిం  ప్రాణప్రతిష్ఠామన్తర్మాతృకాబహిర్మాతృకా   -

సృష్టిస్థితిసంహారమాతృకాన్యాసం   చ సర్వదేవోపయోగిపద్ధతిమార్గేణ 
కృత్వా గణేశకలామాతృకాన్యాసం చ కుర్యాత్ ॥
తథా చ తత్ర క్రమః  ॥
ఓం అస్య విఘ్నేశాదికలామాతృకాన్యాసస్య గణక ఋషిః ।
నిచృద్గాయత్రీ  ఛన్దః  । వినాయకో దేవతా ।హ్లో బీజాని ।

స్వరాః శక్తయః  ।
సర్వేష్టసిద్ధయే   న్యాసే వినియోగః ॥
ఓం గాఁ హృదయాయ నమః ।
ఓం గీఁ శిరసే స్వాహా ।
ఓం గూఁ శిఖాయై వషట్ ।
ఓం గైఁ  కవచాయహుఁ ।
ఓం గౌఁ నేత్రత్రయాయ   వౌషట్ ।
ఓం గః అస్త్రాయ  ఫట్ ।
ఏవం షడఙ్గన్యాసం  కృత్వా గజాననం ధ్యాయేత్ ॥
అథ ధ్యానమ్ ।
“గుణాఙ్కుశవరాభీతిపాణిరక్తాబ్జహస్తయా  ।
ప్రియయాలిఙ్గితం   రక్తం  త్రినేత్రం   గణపం భజే ॥ ౧॥”

ఏవం ధ్యాత్వా న్యాసం కుర్య్యాత్ ॥
తథా చ తత్ర క్రమః  ॥
ఓం అఁ విఘ్నేశహ్రీభ్యాం  నమః లలాటే । ౧।
ఓం ఆఁ విఘ్నరాజశ్రీభ్యాం  నమః ముఖవృత్తే ।౨।
ఓం ఈఁ వినాయకపుష్టిభ్యాం  నమః దక్షిణనేత్రే । ౩।
ఓం ఈఁ శివోత్తమశాన్తిభ్యాం నమః వామనేత్రే । ౪।
ఓం ఉఁ విఘ్నకృత్స్వస్తిభ్యాం  నమః దక్షిణకర్ణే । ౫।
ఓం ఊఁ విఘ్నహర్తృసరస్వతీభ్యాం నమః వామకర్ణే ।౬।
ఓం ఋఁ గణస్వాహాభ్యాం నమః దక్షిణనాసాపుటే । ౭।
ఓం ౠఁ ఏకదన్తసుమేధాభ్యాం నమః వామనాసాపుటే ।౮।
ఓం ఌఁ ద్విదన్తకాన్తిభ్యాం నమః దక్షిణగణ్డే ।౯।
ఓం ౡఁ గజవక్త్రకామినీభ్యాం  నమః వామగణ్డే । ౧౦।
ఓం ఏఁ నిరఞ్జనమోహినీభ్యాం  నమః ఊర్ధ్వోష్ఠే  । ౧౧।
ఓం ఐఁ కపర్దినటీభ్యాం  నమః అధరోష్ఠే । ౧౨।
ఓం ఓఁ దీర్ఘజిహ్వపార్వతీభ్యాం  నమః ఊర్ధ్వదన్తపఙ్క్తౌ  । ౧౩।
ఓం ఔఁ శఙ్కుకర్ణజ్వాలినీభ్యాం  నమః అధోదన్తపఙ్క్తౌ । ౧౪।
ఓం అఁ వషభధ్వజనన్దాభ్యాం  నమః శిరసి । ౧౫।
ఓం అః గణేశసురేశీభ్యాం నమః ముఖే । ౧౬।

ఓం కఁ గజేన్ద్రకామరూపిణీభ్యాం  నమః దక్షిణబాహుమూలే । ౧౭।
ఓం ఖఁ శూర్పకర్ణోమాభ్యాం  నమః దక్షిణకూర్పరే । ౧౮।
ఓం గఁ త్రిలోచనతేజోవతీభ్యాం  నమః దక్షిణమణిబన్ధే । ౧౯।
ఓం గఁ లమ్బోదరసత్యాభ్యాం నమః దక్షాఙ్గులిమూలే  ।౨౦।
ఓం ఙఁ మహానన్దవిఘ్నేశీభ్యాం  నమః దక్షాఙ్గుల్యగ్రే  ।౨౧।
ఓం చఁ చతుర్మూర్తిస్వరూపిణీభ్యాం నమః వామబాహుమూలే ।౨౨।
ఓం ఛఁ సదాశివకామదాభ్యాం నమః వామకూర్పరే ।౨౩।
ఓం జఁ ఆమోదమదజిహ్వాభ్యాం నమః వామమణిబన్ధే ।౨౪।
ఓం ఝఁ దుర్ముఖభూతిభ్యాం నమః వామాఙ్గులిమూలే  ।౨౫।
ఓం ఞఁ సుముఖభౌతికాభ్యా నమః వామాఙ్గుల్యాగ్రే  ।౨౬।
ఓం టఁ ప్రమోదసితాభ్యాం  నమః దక్షపాదమూలే ।౨౭।
ఓం ఠఁ ఏకపాదరమాభ్యాం నమః దక్షిణజానుని ।౨౮।
ఓం డఁ ద్విజిహ్వమహిషీభ్యాం నమః దక్షిణగుల్ఫే ।౨౯।
ఓం ఢఁ శూరభఞ్జనీభ్యాం  నమః దక్షిణపాదాఙ్గులిమూలే  । ౩౦।
ఓం ణఁ వీరవికరణాభ్యాం నమః దక్షిణపాదాఙ్గుల్యగ్రే  । ౩౧।
ఓం తఁ షణ్ముఖభృకుటీభ్యాం నమః వామపాదమూలే । ౩౨।
ఓం థఁ వరదలజ్జాభ్యాం  నమః వామజానుని । ౩౩।
ఓం దఁ వామదేవదీర్ఘ ఘోణాభ్యాం నమః వామగుల్ఫే । ౩౪।
ఓం ఘఁ వక్రతుణ్డ  ధనుర్ధరాభ్యాం  నమః వామపాదాఙ్గులిమూలే  । ౩౫।
ఓం నఁ ద్విరదయామినీభ్యాం నమః వామపాదాఙ్గుల్యగ్రే  । ౩౬।
ఓం పఁ సేనానీరాత్రిభ్యాం  నమః దక్షిణపార్శ్వే । ౩౭।
ఓం ఫఁ కామాన్ధగ్రామణీభ్యాం   నమః వామపార్శ్వే । ౩౮।
ఓం బఁ మత్తశశిప్రభాభ్యాం  నమః పృష్ఠే । ౩౯।
ఓం భఁ విమత్తలోలలోచనాభ్యాం నమః నాభౌ । ౪౦।
ఓం మఁ మత్తవాహనచఞ్చలాభ్యాం నమః జఠరే । ౪౧।
ఓం యఁ త్వగాత్మభ్యాం జటిదీప్తిభ్యాం హృది । ౪౨।
ఓం రఁ అమృగాత్మభ్యాం ముణ్డిసుభగాభ్యాం  నమః దక్షాంసే । ౪౩।
ఓం లఁ మాంసాత్మభ్యాం ఖడిదుర్భగాభ్యాం నమః కకుది । ౪౪।
ఓం వఁ మేదాత్మభ్యాం నమః వరేణ్యశివాభ్యాం నమః వామాసే । ౪౫।
ఓం శఁ అస్థ్యాత్మభ్యాం  వృషకేతనభగాభ్యాం నమః హృదయాదిదక్షహస్తాన్తమ్  । ౪౬।
ఓం షఁ మజ్జాత్మభ్యాం  భక్తిప్రియభగినీభ్యాం  నమః హృదయాదివామహస్తాన్తమ్  । ౪౭।

ఓం సఁ శుక్రాత్మభ్యాం  గణేశభోగినీభ్యాం నమః హృదయాదిదక్షపాదాన్తమ్ । ౪౮।
ఓం హఁ ప్రాణాత్మభ్యాం  మేఘనాదసుభగాభ్యాం నమః హృదయాదివామపాదాన్తమ్ ।
౪౯।
ఓం ళఁ శక్త్యాత్మభ్యాం వ్యాప్తికాలరాత్రిభ్యాం  నమః జఠరే । ౫౦।
ఓం క్షఁ పరమాత్మభ్యాం గణేశ్వరకాలికాభ్యాం నమః ముఖే౫౧॥
ఇతి సర్వగణేశమన్త్రాఙ్గభూతవిఘ్నేశాదికలామాతృకాన్యాసః   ॥
ఏవం కలాన్యాసం కృత్వా ప్రయోగోక్తన్యాసాదికం  కుర్య్యాత్ ॥
తతః పీఠాదౌ రచితే సర్వతోభద్రమణ్డలే   గణేశమణ్డలే  వా
మణ్డూకాదిపరతత్త్వాన్తపీఠదేవతాః   స్థాపయేత్  ॥
తథా చ ॥
పుష్పాక్షతానాదాయ స్వవామభాగే శ్రీగురుభ్యో  నమః । ౧।
దక్షిణే గణపతయే నమః ।౨।
మధ్యే స్వేష్టదేవతాయై  నమః । ౩।
ఇతి నత్వా పీఠమధ్యే ఓం మఁ మణ్డూకాయ  నమః । ౪।
ఓం కఁ కాలాగ్నిరుద్రాయ  నమః । ౫।
ఓం ఆఁ ఆధారశక్తయే నమః ।౬।
ఓం కూఁ కూర్మాయ నమః । ౭।
ఓం అఁ అనన్తాయ నమః ।౮।
ఓం పృఁ పృథివ్యై  నమః ।౯।
ఓం క్షీఁ క్షీరసాగరాయ నమః । ౧౦।
ఓం రఁ రత్నద్వీపాయ నమః । ౧౧।
ఓం రఁ రత్నవేదికాయై నమః । ౧౨।
ఓం కఁ కల్పవృక్షాయై నమః । ౧౩।
ఓం రఁ రత్నవేదికాయై నమః । ౧౪।
ఓం రఁ రత్నసింహాసనాయ నమః । ౧౫।
ఇత్యుపర్యుపరి సమ్పూజ్య ॥
ఆగ్నేయ్యాం ఓం ధఁ ధర్మ్మాయ నమః । ౧౬।
నైరృత్యాం  ఓం జ్ఞాఁ  జ్ఞానాయ  నమః । ౧౭।
వాయవ్యే ఓం వైఁ  వైరాగ్యాయ  నమః । ౧౮।
ఐశాన్యే ఓం ఐఁ ఐశ్వర్యాయ నమః । ౧౯।

పూర్వ ఓం అఁ అధర్మాయ నమః ।౨౦।
దక్షిణే ఓం అఁ అజ్ఞానాయ  నమః ।౨౧।
పశ్చిమే ఓం అఁ అవైరాగ్యాయ  నమః ।౨౨।
ఉత్తరే ఓం అఁ అనైశ్వర్యాయ  నమః ।౨౩।
ఇతి పూజయేత్ ॥
తతః పునః పీఠమధ్యే ॥
ఓం ఆఁ ఆనన్దకన్దాయ   నమః ।౨౪।
ఓం సఁ సంవిన్నాలాయ నమః ।౨౫।
ఓం సఁ సర్వతత్త్వకమలాసనాయ నమః ।౨౬।
ఓం ప్రఁ  ప్రకృతిమయపత్రేభ్యో   నమః ।౨౭।
ఓం విఁ వికారమయకేసరేభ్యో నమః ।౨౮।
ఓం పఁ పఞ్చాశద్వర్ణాఢ్యకర్ణికాభ్యో   నమః ।౨౯।
ఓం అఁ అర్కమణ్డలాయ  ద్వాదశకలాత్మనే నమః । ౩౦।
ఓం సోఁ సోమమణ్డలాయ  షోడశకలాత్మనే నమః । ౩౧।
ఓం వఁ వహ్నిమణ్డలాయ  దశకలాత్మనే నమః । ౩౨।
ఓం సఁ సత్త్వాయ నమః । ౩౩।
ఓం రఁ రజసే నమః । ౩౪।
ఓం తఁ తమసే నమః । ౩౫।
ఓం ఆఁ ఆత్మనే నమః । ౩౬।
ఓం పఁ పరమాత్మనే నమః । ౩౭।
ఓం యఁ అన్తరాత్మనే నమః । ౩౮।
ఓం హ్రీఁ  జ్ఞానాత్మనే  నమః । ౩౯।
ఓం మఁ మాయాతత్త్వాయ నమః । ౪౦।
ఓం కఁ కలాతత్త్వాయ నమః । ౪౧।
ఓం విఁ విద్యాతత్త్వాయ నమః । ౪౨।
ఓం పఁ పరతత్త్వాయ నమః । ౪౩।
ఏవం పీఠదేవతాః సమ్పూజ్య నవపీఠశక్తీః పూజయేత్ ॥
తద్యథా ।
పూర్వే ఓం తీవ్రాయై  నమః । ౧।
ఆగ్నేయ్యాం ఓం చాలిన్యై  నమః ।౨।
దక్షిణే ఓం నన్దాయై  నమః । ౩।

నైరృత్యే  ఓం భోగదాయై నమః । ౪।
పశ్చిమే ఓం కామరూపిణ్యై  నమః । ౫।
వాయవ్యే ఓం ఉగ్రాయై  నమః ।౬।
ఉత్తరే ఓం తేజోవత్యై  నమః । ౭।
ఐశాన్యే ఓం సత్యాయై నమః ।౮।
పీఠమధ్యే ఓం విఘ్ననాశిన్యై  నమః ।౯।
ఇతి పీఠశక్తీః  సమ్పూజ్య పాత్రాసాదనం  కుర్యాత్ ॥
అథ పాత్రాసాదనప్రయోగః   ॥
తత్ర పాత్రాసాదనం  సర్వదేవోపయోగిపద్ధతిమార్గేణ   సవిస్తరం కృత్వా
అశక్తశ్చేత్సాధారణం కుర్యాత్ ॥
తత్ర క్రమః  ॥
తత్రాదౌ  గన్ధాక్షతాదిపూజోపకరణానిస్వదక్షిణపార్శ్వే  సంస్థాప్య  జలార్థం
బృహత్పాత్రం  వ్యజనం ఛత్రాదర్శచామరాణి  వామపార్శ్వే స్థాపయిత్వా
కలశస్థాపనం  కుర్యాత్ ॥
అథ కలశస్థాపనప్రయోగః   ॥
స్వవామభాగే త్రికోణమణ్డలం   కృత్వా జలేన ప్రోక్ష్య  త్రికోణాన్తర్మాయాం  విలిఖ్యా ॥
ఓం హ్రీఁ  ఆధార్శక్తయై నమః ।
ఇతి సమ్పూజ్య తతోమూలేన నమః ।
ఇతి త్రిపదాధారం  ప్రక్షాల్య  త్రికోణమధ్యే  సంస్థాప్య  తత్రసుదర్శనాయాస్త్రాయ 
ఫట్ ఇతి మన్త్రేణ  కలశం ప్రక్షాల్య  ఆధారోపరి హస్తద్వయేన సంస్థాప్య
రక్తవస్త్రమాల్యాదినా   భూషయిత్వామూలేన నమః ।
ఇతి జలేనాపూర్య ॥
ఓం భూర్భువః స్వః వరుణ ఇహాగచ్ఛ ఇహతిష్ఠ ॥
ఇతి వరుణమావాహ్య స్వేష్టదేవం  ధ్యాత్వా గన్ధపుష్పైః   సమ్పూజయేత్ ॥
ఇతి కలశస్థాపనమ్  ॥
అథ శఙ్ఖస్థాపనప్రయోగః    ॥
స్వదక్షిణే కలశోక్తవిధ్యానుసారేణాధారం సంస్థాప్య  ఓం సుదర్శనాయాస్త్రాయ  ఫట్ ॥

ఇతి శఙ్ఖం  ప్రక్షాల్య  ఆధారోపరి సంస్థాప్య  మూలేన నమః ఇతి జలేనాపూర్య ॥
ప్రణవేన  గన్ధాదిభిః  సమ్పూజ్యాభిమన్త్రయేత్  ॥
“ఓం శఙ్ఖాదౌ  చన్ద్రదైవత్యం   కుక్షౌ వరుణదేవతా ।
పృష్ఠే ప్రజాపతిశ్చైవమగ్రే   గఙ్గా సరస్వతీ ॥ ౧॥
త్రైలోక్యే  తాని తీర్థాని  వాసుదేవస్య చాజ్ఞయా  ।
శఙ్ఖే తిష్ఠన్తి   విప్రేన్ద్ర   తస్మాచ్ఛఙ్ఖం  ప్రపూజయేత్  ॥”

ఇత్యభిమన్త్ర్య  ప్రార్థయేత్   ॥
“ఓం త్వం పురా సాగరోత్పన్నో విష్ణునా  విధృతః కరే ।
నిర్మితః సర్వదేవైశ్చ  పాఞ్చజన్య నమోఽస్తు తే ॥౨॥
పాఞ్చజన్యాయ విద్మహే పావమానాయ ధీమహి ।
తన్నః శఙ్ఖః  ప్రచోదయాత్  ॥” ఇతి ప్రార్థ్య   శఙ్ఖముద్రాం   ప్రదర్శయేత్  ।
ఇతి శఙ్ఖస్థాపనమ్   ॥
ఘణ్టాస్థాపనప్రయోగః  
అథ ఘణ్టాస్థాపనప్రయోగః    ।
స్వవామభాగే ఘణ్టాం  సంస్థాప్య  ।
“ఆగమార్థం  తు దేవానాం గమనార్థం  తు రక్షసామ్ ।
ఘణ్టానాదం  ప్రకుర్వీత  పశ్చాద్ధణ్టాం   ప్రపూజేత్  ॥ ౧॥
“ఓం భూర్భువః స్వః గరుడాయ నమః ఆవాహయామి ।
సర్వోపచారార్థం  గన్ధాక్షతపుష్పాణి  సమర్పయామి నమస్కరోమి ॥
ఇత్యావాహ్య ॥
“ఓం జగద్ధ్వనిమన్త్రమాతః   స్వాహా ॥”

ఇతి మన్త్రేణ  ఘణ్టాస్థితగరుడం   ఘణ్టాం  చ సమ్పూజ్య ప్రణమ్య  గరుడముద్రాం  ప్రదర్శయేత్
॥
ఇతి ఘణ్టాస్థాపనమ్   ॥
తతః శఙ్ఖాత్పూర్వాదిప్రాదక్షిణ్యేన   పాద్యార్ఘ్యాచమనీయమధుపర్కస్నానార్థం 
పఞ్చపాత్రాణి  అశక్తశ్చేత్తర్హి  ఏకమేవ పాత్రం  సన్థాప్య  సామాన్యవిధినా పూజయేత్ ॥
ఏవం పూజాపాత్రాణి  సమ్పాద్య ॥

ప్రాణప్రతిష్ఠాం  
ప్రయోగోక్తే  యన్త్రే మూర్తౌ వా అగ్న్యుత్తారణపూర్వకం ప్రాణాన్ప్రతిష్ఠాపయేత్   ॥
అథ ప్రాణప్రతిష్ఠాప్రయోగః     ॥
ఆచమ్య దేశకాలౌ సఙ్కీర్త్య మమేత్యాదిఅముకగణపతిర్దేవతానూతనయన్త్రే
(మూర్తౌ వా)ప్రాణప్రతిష్ఠాం    కరిష్యే ॥
ఇతి సఙ్కల్ప్య ॥
అస్య శ్రీప్రాణప్రతిష్టామన్త్రస్య      బ్రహ్మవిష్ణుమహేశ్వరా   ఋషయః ।
ఋగ్యజుఃసామానిచ్ఛన్దాంసి  ।
త్రియామయవపుఃప్రాణాఖ్యా   దేవతా । ఆఁ బీజమ్ ।హ్రీఁ  శక్తిః  । క్రోఁ  కీలకమ్ ।
అస్మిన్నూతనయన్త్రే అస్యాం (నూతనమూర్తౌ వా)ప్రాణప్రతిష్ఠాపనే    వినియోగః ।
ఇతి జలం క్షిపేత్ ॥
కరేణాచ్ఛాద్య ।
ఓం ఆఁ హ్రీఁ  క్రోఁ  యఁ రఁ లఁ వఁ శఁ షఁ సఁ హఁ సః సోహఁ ।
అస్య శ్రీమదుచ్ఛిష్టగణపతేః   సపరివారయన్త్రస్య  (మూర్తేర్వా)ప్రాణా  ఇహ ప్రాణాః  ॥ ౧॥
పునః ఓం ఆఁ హ్రీఁ  క్రోఁ  యఁ రఁ లఁ వఁ శఁ షఁ సఁ హఁ సః సోహఁ ।
అస్య శ్రీమదుచ్ఛిష్టగణపతేః   సపరివారయన్త్రస్య  (మూర్తేర్వా) జీవ ఇహ స్థితః  ॥౨॥
ఓం ఆఁ హ్రీఁ  క్రోఁ  యఁ రఁ లఁ వఁ శఁ షఁ సఁ హఁ సః సోహఁ ।
అస్య శ్రీమదుచ్ఛిష్టగణపతేః   సపరివారయన్త్రస్య  (మూర్తేర్వా) సర్వేన్ద్రియాణీహ  స్థిథాని  ॥
౩॥
ఓం ఆఁ హ్రీఁ  క్రోఁ  యఁ రఁ లఁ వఁ శఁ షఁ సఁ హఁ సః సోహఁ ।
అస్య శ్రీమదుచ్ఛిష్టగణపతేః   సపరివారయన్త్రస్య  (మూర్తేర్వా)
వాఙ్మనస్త్వక్చక్షుః శ్రోత్రజిహ్వాఘ్రాణపాణిపాదపాయూపస్థాని     ఇహైవాగత్య
సుఖం చిరం తిష్ఠన్తు  స్వాహా ॥ ౪॥
ఇతి ప్రాణాన్ప్రతిష్ఠాప్య   గర్భాధానాదిపఞ్చదశసంస్కారసిద్ధయే  పఞ్చదశప్రణవావృత్తీః
కృత్వా ।
అనేన శ్రీమదుచ్ఛిష్టగణపతేః   సపరివారయన్త్రస్య  (మూర్తేర్వా)
గర్భాధానాదిపఞ్చదశసంస్కారాన్సమ్పాదయామి ఇతి వదేత్ ॥

ఏవం ప్రాణప్రతిష్ఠాప్రయోగః     ॥
తత ఆవాహనాదిపూజాం కుర్యాత్ ।
తద్యథా ॥
అథావాహనమ్ ।
అక్షతానాదాయ
“దేవేశ భక్తిసులభ పరివారసమన్విత ।
యావత్త్వాం పూజయిష్యామి తావద్దేవ  ఇహావహ ॥ ౧॥
ఆగచ్ఛ భగవన్దేవ  స్థానే  చాత్ర స్థితోభవ  ।
యావత్పూజాం కరిష్యామి తావత్త్వం సన్నిధౌ భవ ॥౨॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతిర్దేవతామావాహయామి    ।
ఇత్యావాహనమ్ ॥ ౧॥”

“తవేయం మహిమామూర్తిస్తస్యాం  త్వాం సర్వగ ప్రభో  ।
భక్తిస్నేహసమాకృష్టదీపవత్స్థాపయామ్యహమ్   ॥ ౧॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతిదేవ   ఇహ తిష్ఠ ।
ఇతి స్థాపనమ్  ॥౨॥
“అనన్యా తవ దేవేశ మూర్తిశక్తిరియం  ప్రభో  ।
సాన్నిధ్యం కురు తస్యాం త్వం భక్తానుగ్రహతత్పర  ॥ ౧॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతిదేవ   ఇహ సన్నిధేహి ।
ఇతి సన్నిధాపనమ్ ॥ ౩॥
“ఆజ్ఞయా  తవ దేవేశ కృపామ్భోధే గుణామ్బుధే ।
ఆత్మానన్దైకతృప్తం  త్వాం నిరుణధ్మి పితర్గురో  ॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతిదేవ   ఇహ సన్నిరుధ్య ।
ఇతి సన్నిరోధనమ్ ॥ ౪॥
“అజ్ఞానాద్దుర్మనస్త్వాద్వా   వైకల్యాత్సాధనస్య  చ ।
యదపూర్ణం  భవేత్కృత్యం తదప్యభిముఖో భవ ॥ ౧॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతిదేవ   ఇహ సమ్ముఖో భవ ।
ఇతి సమ్ముఖీకరణమ్ ॥ ౫॥
“అభక్తవాఙ్మనశ్చక్షుః శ్రోత్రదూరాతిగద్యుతే   ।
స్వతేజఃపఞ్జరేణాశు  వేష్టితో  భవ సర్వతః ॥ ౧॥”

మూలం పటిత్వా ఓం భూర్భువః స్వః శ్రీమదుచ్ఛిష్టగణపతిదేవ   అవగుణ్ఠిథో  భవః ।
ఇత్యవగుణ్ఠనమ్  ॥౬॥
“యస్య దర్శనమిచ్ఛన్తి దేవాః స్వాభీష్టసిద్ధయే   ।
తస్మై  తే పరమేశాయ స్వాగతం స్వాగతం చ తే ॥ ౧॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతయే   నమః సుస్వాగతం
సమర్పయామి ।
ఇతి సుస్వాగతమ్ ॥ ౭॥
“దేవదేవ మహారాజప్రియేశ్వర  ప్రజాపతే  ।
ఆసనం దివ్యమీశాన దాస్యేఽహం పరమేశ్వర ॥ ౧॥
అపరాధో భవత్యేవ సేవకస్య పదేపదే ।
కోఽపరః సహతాం లోకే కేవలం స్వామినం వినా ॥౨॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతయే   నమః ఆసనం
సమర్పయామి ।
ఇత్యాసనమ్ ॥౮॥
తతః పార్థయేత్  ॥
తత్ర మన్త్రః  ॥
“స్వాగతం దేవదేవేశ మద్భాగ్యాత్త్వమిహాగతః ।
ప్రాకృతం  త్వం చ దృష్వా మాం బాలవత్పరిపాలయ ॥ ౧॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతయే   నమః ప్రార్థనాం 
సమర్పయామి నమస్కరోమి ।
ఇతి ప్రార్థనా   ॥౯॥
అథ పాద్యాదిపూజాప్రయోగః  ॥
“యద్భక్తిలేశశసమ్పర్కాత్పరమానన్దసమ్భవః  ।
తస్మై  తే చరణాబ్జాయ  పాద్యం శుద్ధాయ  కల్పయే ॥ ౧॥”

మూలం పఠిత్వా ఓం భూర్ భువః స్వః శ్రీమదుచ్ఛిష్టగణపతయే   నమః పాద్యం
సమర్పయామి ।
ఇతి పాద్యమ్ ॥ ౧౦॥
తాపత్రయహరం  దివ్యం పరమానన్దలక్షణమ్  ।
తాపత్రయవినిర్ముక్త  తవార్ఘ్యం  కల్పయామ్యహమ్ ॥ ౧॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతయే   నమః ఇదమర్ఘ్యం
సమర్పయామి ।
ఇత్యర్ఘ్యః  ॥ ౧౧॥
“వేదానామపి దేవాయ వేదానాం దేవతాత్మనే ।
ఆచామం కల్పయామీశ శుద్ధానాం  శుద్ధి హేతవే ॥ ౧॥”

మూలం పఠిత్వా ఓం భూర్భువః స్వః శ్రీమదుచ్ఛిష్టగణపతయే   నమః ఆచమనీయం
సమర్పయామి ।
ఇత్యాచమనమ్ ॥ ౧౨॥
ఇత్యాచమనం దత్త్వా మధుపర్కపఞ్చామృతస్నానాది చ సర్వదేవోపయోగిపద్ధతిమార్గేణ 
కుర్యాత్ ॥
అశక్తశ్చేజ్జలస్నానం  మధుస్నానం శుద్దోదకస్నానం  చ కుర్యాత్ ॥
తద్యథా ॥
“ గఙ్గాసరస్వతీరేవాపయోష్ణీ  నర్మదాజలైః  ।
స్నాపితోఽసి మయా దేవ తథా శాన్తిం కురుష్వమే ॥ ౧॥”

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః జలస్నానం
సమర్పయామి ।
ఇతి జలస్నానమ్ ॥ ౧౩॥
“తరుణపుష్పసద్భూతం సుస్వాదు మధురం మధు ।
తేజః పుష్టికరం  దివ్యం స్నానార్థం  ప్రతి  గృహ్యతామ్ ॥ ౧॥”

మూలం పఠిత్వా ఓం భూర్ భువః స్వః శ్రీమదుచ్ఛిష్టగణపతయే   నమః మధుస్నానం
సమర్పయామి ॥ ౧౪॥
“గఙ్గాసరస్వతీరేవాపయోష్ణీ  నర్మదాజలైః  ।
స్నాపితోఽసి మయా దేవ తథా శాన్తి కురుష్వ మే ॥ ౧॥”

మూలం పఠిత్వా ఓం భూర్ భువః స్వః శ్రీమదుచ్ఛిష్టగణపతయే   నమః శుద్ధోదకస్నానం
సమర్పయామి ।
ఇతి శుద్ధోదకస్నానమ్  ॥ ౧౫॥
ఏవం స్నానం సమర్పయాచమనం దద్యాత్ ॥
తతః ।
“సర్వభూషాదికేసామ్యే లోకలజ్జానివారణే  ।

మయైవాపాదితే  తుభ్యం వాససీ ప్రతిగృహ్యతామ్  ॥ ౧॥”

మూలం పఠిత్వా ఓం భూర్ భువః స్వః శ్రీమదుచ్ఛిష్టగణపతయే   నమః రక్తవస్త్రం
సమర్పయామి ।
ఇతి రక్తవస్త్రమ్  ॥ ౧౬॥
“నవభిస్తన్తుభిర్యుక్తం త్రిగుణం  దేవతామయమ్ ।
ఉపవీతం చోత్తరీయం గృహాణ పరమేశ్వర ॥ ౧॥”

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః యజ్ఞోపవీతం
సమర్పయామి ।
ఇతి యజ్ఞోపవీతమ్  ॥ ౧౭॥
“శ్రీఖణ్డం   చన్దనం  దివ్యం గన్ధాఢ్యం  సుమనోహరమ్ ।
విలేపనం సురశ్రేష్ట  చన్దనం  ప్రతిగృహ్యతామ్  ॥ ౧॥”

మూలం పఠిత్వా ఓంభూర్భువఃస్వః శ్రీమదుచ్ఛిష్టగణపతయే   నమః గన్ధం  సమర్పయామి
॥
అఙ్గుష్ఠౌ  కనిష్ఠామూలలగ్నౌ  గన్ధముద్రా  ।
ఇతి గన్ధమ్  ॥ ౧౮॥
“అక్షతాశ్చ సురశ్రేష్ట  కుఙ్కుమాక్తాః సుశోభితాః ।
మయా నివేదితా భక్త్యా గృహాణ పరమేశ్వర ॥ ౧॥”

మూలం పఠిత్వా ఓంభూర్భువఃస్వః శ్రీమదుచ్ఛిష్టగణపతయే  నమః అక్షతాన్సమర్పయామి
।
సర్వాఙ్గులీభిర్దద్యాత్   ।
ఇత్యక్షతామ్ ॥ ౧౯॥
“మాల్యాదీని సుగన్ధీని  మాలత్యాదీని వై ప్రభో  ।
మయానీతాని పుష్పాణి గృహాణ పరమేశ్వర ॥ ౧॥”

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః రక్తపుష్పం
సమర్పయామి ॥
తర్జన్యావఙ్గుష్ఠమూలమగ్నే    పుష్పముద్రా ।
ఇతి పుష్పం
(పుష్పం పత్రం  ఫలం దేవేన చ దద్యాదధోముఖమ్ ।
పుష్పాఞ్జలౌ  న తద్దోషస్తధా  పర్య్యుషితస్య చ ॥) ॥౨౦॥

ఏవం పుష్పాన్తం పూజయిత్వా ప్రయోగోక్తావరణపూజాం  చ కృత్వా ధూపాదిపూజనం
కుర్యాత్ ॥
॥
అథ ధూపాదిపూజాప్రయోగః  ॥
ఫడితి ధూపపాత్రం  సమ్ప్రోక్ష్య నమ ఇతి గన్ధపుష్పాభ్యాం  సమ్పూజ్య పురతో
నిధాయ రం ఇతి వహ్నిబీజేన ఉపరి అగ్నిం సంస్థాప్య  తదుపరి దశాఙ్గం
దత్త్వా ఘణ్టాం  చ నాదయన్ ॥
“వనస్పతిరసోద్భూతో గన్ధాఢ్యో  గన్ధ ఉత్తమః  ।
ఆఘ్రేయః  సర్వదేవానాం ధూపోఽయం ప్రతిగృహ్యతామ్  ॥ ౧॥”

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః ధూపం
సమర్పయామి ॥
ఇతి పఠిత్వా దేవస్య వామభాగే ధూపపాత్రం  సంస్థాప్య
తర్జనీమూలయోరఙ్గుష్ఠయోగో    ధూపముద్రా తాం ప్రదర్శయేత్  ।
ఇతి ధూపమ్ ॥౨౧॥
తతో దీపపాత్రం  గోఘృతేనాపూర్య వర్ణాక్షరతన్తుభిర్వార్తిం  నిక్షిప్య
ప్రణవేన  ప్రజ్వాల్య  ఘణ్టాం  వాదయన్ మన్త్రం  పఠేత్ ॥
“సుప్రకాశో  మహాదీపః సర్వతస్తిమిరాపహః ।
సబాహ్యాభ్యన్తరం జ్యోతిర్దీపోయం  ప్రతిగహ్యతామ్  ॥ ౧॥”

మూలం పఠిత్వా ఓంభూర్భువఃస్వః శ్రీమదుచ్ఛిష్టగణపతయే   నమః దీపం సమర్పయామి
॥
ఇతి పఠిత్వా దేవస్య దక్షిణభాగే నిధాయ మధ్యమే అఙ్గుష్ఠలగ్నే   దీపముద్రా తాం
ప్రదర్శయేత్  ।
ఇతి దీపమ్ ॥౨౨॥
అథ నైవేద్యమ్  ॥
దేవస్యాగ్రే జలేన చతురస్రం  మణ్డలం  కృత్వా స్వర్ణాదినిర్మితం
భోజనపాత్రం  సంస్థాప్య  తన్మధ్యే మోదకం గుడమిశ్రితపాయసం  వా
నిధాయ ఓం యఁ ఇతి వాయు బీజేన ద్వాదశవారాభిమన్త్రితాఽర్ఘజలేన 
సమ్ప్రోక్ష్య మూలేన సంవీక్ష్య అధోముఖదక్షిణహస్తోపరి తద్దృశం

వామం నైవేద్యేనాచ్ఛాద్య  ఓం యఁ ఇతి వాయుబీజం షోడశధా సఞ్జప్య
వాయునా తద్గతదోషాన్  సంశోష్య దక్షిణకరతలే ఓం రఁ ఇత్యగ్నిబీజం
విచిన్త్య తత్పృష్ఠలగ్నం  వామకరతలం కృత్వా నైవేద్యం  ప్రదర్శ్య
ఓం రఁ ఇతి వహ్నిబీజేన షోడశవారం సఞ్జప్య  తదుత్పన్నాగ్నినా తద్దోషం
దగ్ధ్వా  వామకరతలే ఓం వఁ ఇతి అమృతబీజం విచిన్త్య తత్పృష్ఠలగ్నే
దక్షిణకరతలం కృత్వా నైవేద్యం  ప్రదర్శ్య  ॥
పునః ఓం వఁ ఇతి సుధాబీజం షోడశవారం జపిత్వా తదుత్థామృతధారయా
ప్లావితం  విభావ్య మూలమన్త్రేణ  ప్రోక్ష్య  ధేనుముద్రాం  ప్రదర్శ్య
మూలేనాష్టధాభిమన్త్ర్య   గన్ధపుష్పాభ్యాం  సమ్పూజ్య వామాఙ్గుష్ఠేన 
నైవేద్యపాత్రం   స్పృష్ట్వా  దక్షిణకరేణ జలం గృహీత్వా -

“సత్పాత్రసిద్ధిం   సుహవిర్వివిధానేకభక్షణమ్ ।
నివేదయామి దేవేశ సానుగాయ గృహాణ తత్ ॥ ౧॥”

మూలం పఠిత్వా ఓం భూర్భువః స్వః సఙ్గాయ  సపరివారాయ
శ్రీమదుచ్ఛిష్టగణపతయే   నమః నైవేద్యం  సమర్పయామి ఇతి జలముత్సృజ్య
అనామామూలయోరఙ్గుష్ఠయోగే   నైవేద్యముద్రా  తాం ప్రదర్శయేత్  ।
ఇతి నైవేద్యమ్  ॥౨౩॥
అథాన్తఃపటమ్ ॥
“బ్రహ్మేశాద్యైః   సరసమభితః సోపవిష్టైః  సమన్తాచ్ఛిఞ్జద్వాలవ్యజనైకరైర్వీజ్యమానః    సఖీభిః
।
నర్మక్రీడాప్రహసనపరాన్పఙ్క్తిభోక్తౄన్హసన్వై      భుక్తే పాత్రే కనకఘటితే షడ్సాఞ్ఛ్రీగణేశః ॥
౧॥
శాలీభక్తం సుపక్వం శిశిరకరసితం పాయసాపూపసూపం లేహ్యం పేయం
చ చోష్యం సితమమృతఫలం ఘారికాద్యం సుఖాద్యమ్ ।
ఆజ్యం ప్రాజ్యం  సమోజ్యం నయనరుచికరం రాజికైలామరీచస్వాదీయః
శాకరాజీపరికరమమృతాహారజోషం జుషస్వ ॥౨॥” ఇత్యన్తఃపటమ్ ।
॥౨౪॥
“నమస్తే దేవదేవేశ సర్వతృప్తికరం పరమ్ ।
అఖణ్డానన్దసమ్పూర్ణ   గృహాణ జలముత్తమమ్ ॥ ౧॥”

మూలం పఠిత్వా ఓం భూర్ భువః స్వః శ్రీమదుచ్ఛిష్టగణపతయే   నమః జలం
సమర్పయామి ।

ఇతి జలమ్ ॥౨౫॥
పునర్గణ్డూషార్థం    జలం దత్త్వా మూలేన శుద్ధాచమనం  చ దద్యాత్ ॥
అథ తామ్బూలమ్ ॥
“పూగీఫలం మహద్దివ్యం  నాగవల్లీదలైర్యుతమ్   ।
ఏలాచూర్ణాదిభిర్యుక్తం  తామ్బూలం ప్రతిగృహ్యతామ్  ॥ ౧॥”

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః తామ్బూలం
సమర్పయామి ।
ఇతి తామ్బూలమ్ ॥౨౬॥
అథ ఫలమ్ ॥
“ఇదం ఫలం మయా దేవ స్థాపితం  పురతస్త్వ ।
తేన మే సఫలావాప్తిర్భవేజ్జన్మాని  జన్మాని ॥ ౧॥”

మూలం పఠిత్వా ఓంభూర్భువఃస్వః శ్రీమదుచ్ఛిష్టగణపతయే   నమః ఫలం సమర్పయామి
।
ఇతి ఫలమ్ ॥౨౭॥
శక్తశ్చేత్  క్షేత్రాదిదక్షిణాపర్యన్తం  సర్వదేవోపయోగిపద్ధతిమార్గేణ   దత్త్వా ఆరాత్రికం
కుర్య్యాత్ ॥
అథ కర్పూరరాత్రికమ్  ॥
“కదలీగర్భసమ్భూతం కర్పూరం చ ప్రదీపితమ్  ।
ఆరాత్రికమహం  కుర్వే పశ్య మే వరదో భవ ॥ ౧॥”

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః కర్పూరారాత్రికం
సమర్పయామి ।
ఇతి పఠిత్వా మూలేన దేవోపరి నేత్రాదిపాదపర్యన్తం  నవవారం త్రివారం  వా భ్రామయేత్
ఘణ్టాం  చ నాదయేత్ ।
ఇతి కర్పూరారాత్రికమ్  ॥౨౮॥
అథ ప్రదక్షిణా  ॥
“యాని కాని చ పాపాని జన్మాన్తరకృతాని వై ।
తాని సర్వాణి నశ్యన్తు ప్రదక్షిణపదేపదే  ॥ ౧॥” ఇతి మన్త్రేణ  తిస్రః  ప్రదక్షిణా  దద్యాత్ ॥

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః ప్రదక్షిణాం
సమర్పయామి ।
ఇతి ప్రదక్షిణా  ॥౨౯॥
అథ పుష్పాఞ్జలిః  ॥
“నానాసుగన్ధపుష్పాణి  యథాకాలోద్భవాని చ ।
పుష్పాఞ్జలిం  మయా దత్తం గృహాణ పరమేశ్వర్ ॥ ౧॥”

మూలం పఠిత్వా ఓం భూర్భువఃస్వః శ్రీమదుచ్ఛిష్టగణపతయే   నమః పుష్పాఞ్జలిం
సమర్పయామి ।
ఇతి పుష్పాఞ్జలిః  ॥ ౩౦॥
అథ సాష్టాఙ్గప్రణామః    ।
“ప్రపన్నం పాహిమామీశ భీతం మృత్యుగ్రహణర్వాత్ ॥”ఇతి వదన్సాష్టాఙ్గప్రణామే   నామ
నివేదయేత్ ॥ ౩౧॥
తత్స్తుతిపాఠేణ  దేవం స్తుత్వా బద్ధాఞ్జలిపూర్వకం   క్షమాపయేత్ ॥
“జ్ఞానతోఽజ్ఞానతో   వాథ యన్మయా క్రియతేఽశివమ్  ।
మమ కృత్యమిదం సర్వమితి దేవ క్షమస్వమే ॥ ౧॥” అపరాధసహస్రాణి
క్రియన్తేఽహనిర్శం  మయా ।
దాసోహమితి మాం మత్త్వా క్షమస్వ పరమేశ్వర ॥౨॥
అపరాధో భవత్యేవ సేవకస్య పదేపదే ।
కోఽపరః సహతాం లోకే కేవలం స్వామినం వినా ॥ ౩॥
భూమౌస్ఖలితపాదానాం  భూమిరేవావలమ్బనమ్ ।
త్వయి జాతా పరాధానాం త్వమేవ శరణం శివ ॥ ౪॥” ఇతి బద్ధాఞ్జలి   పూర్వకం
క్షమాపనమ్ ॥౩౨॥
అథ ప్రార్థనా   “యదుక్తం యది భావేన పత్రం  పుష్పం ఫలం జలమ్ ।
నివేదితం చ నైవేద్యం  గృహాణ త్వనుకమ్పయా ॥ ౧॥” ఇతి ప్రార్థ్య   దేవస్య దక్షిణకరే
కిఞ్చిజ్జలం  దద్యాత్ ।
ఇతి ప్రార్థనా   ॥ ౩౩॥
తతః పశ్చాత్సర్వదేవోపయోగిపద్ధతిమార్గేణ   మాలాయాః సంస్కారాన్ కుర్యాత్ ॥
అశక్తశ్చేత్సాధారణసంస్కారం కుర్యాత్ ॥

తథా చ జపమాలామానీయ క్వచిత్పాత్రే వామహస్తేనాచ్ఛాద్య
మూలేనార్ఘ్యోదకేనాభ్యుక్ష్య
“ఓం మాలేమాలే మహామాయే సర్వశక్తి  స్వరూపిణి ।
చతుర్వర్గస్త్వయి   న్యస్తస్తస్మాత్త్వం  సిద్ధిదా  భవ ॥ ౧॥”

ఇత్యనేన గ న్ధ పుష్పాభ్యాం సమ్పూజ్య తతో దేవతానివేదితమోదకం తామ్బూలం
వా స్వయం భుక్తా పునః “అవిఘ్నం కురు మాలే త్వం సర్వకార్యేషు సర్వదా ॥”

ఇతి మన్త్రేణ  దక్షిణహస్తే మాలామాదాయ హృదయే ధారయన్ స్వేష్టదేవతాం
ధ్యాత్వా మధ్యమాఙ్గులిమధ్యపర్వాణి  సంస్థాప్య  జ్యేష్ఠాగ్రేణ   భ్రామయిత్వా
ఏకాగ్రచిత్తో  మన్త్రార్థం   స్మరన్ యథాశక్తిమూలమన్త్రం  జపేత్ ॥
జపాన్తే - “ఓం త్వం మాలే సర్వదేవానాం ప్రీతిదా  శుభదా మమ ।
శుభం కురుష్వ మే భద్రే యశో వీర్యం చ దేహి మే ॥ ౧॥”

ఓం హ్రీఁ  సిద్ధ్యై  నమః ॥
ఇతి మాలాం శిరసి నిధాయ గోముఖీం రహసి స్థాపయేత్  ॥
నాశుచిః స్పర్శయేత్ ।
నాన్యస్మై  దద్యాత్ ।
అశుచిస్థానే  న నిధాపయేత్ ।
స్వయోనిద్గాప్తాం  కుర్యాత్ ।
తతః కవచస్తోత్రసహస్రనామాదికం   పఠిత్వా పునః మూలమన్త్రస్య  ఋష్యాది
న్యాసం కరన్యాసం హృదయాదిషడఙ్గన్యాసం  చ కృత్వా పఞ్చోపచారైః
సమ్పూజ్య పుష్పాఞ్జలిం  దద్యాత్ ।
తతః అర్ఘోదకేన  చులుకమాదాయ -

“ఓం గుహ్యాతిగుహ్యగోప్తా త్వం గృహాణాస్మ్త్కృతం  జపమ్ ।
సిద్ధిర్భవతు  మే దేవ త్వత్ప్రసాదాత్త్వసి స్థిథిః  ॥ ౧॥”

ఓం ఇతః పూర్వం ప్రాణబుద్ధిదేహధర్మాధికారతో 
జాగ్రత్స్వప్నసుషుప్తితుర్యావస్థాసు   మనసా వాచా కర్మణా హస్తాభ్యాం
పద్భ్యాముదరేణ శిశ్నా యత్స్మృతం యదుక్తం యత్కృతం తత్సర్వం
బ్రహ్మార్పణం  భవతు స్వాహా ॥
మాం మదీయం చ సకలం శ్రీమదుచ్ఛిష్టగణపతిదేవతాయై   సమర్పయామి నమః ॥
ఓం తత్సదితి బ్రహ్మార్పణం  భవతు ॥

ఇతి దేవదక్షిణకరే జపసమర్పణ జలం దత్త్వా కృతాఞ్జలిపూర్వకం  క్షమాపనం కుర్యాత్
॥
అథ క్షమాపనమ్ ॥
“ఆవాహనం న జానామి న జానామి విసర్జనమ్  ।
పూజాభాగం న జానామి త్వం గతిః పరమేశ్వర ॥ ౧॥
కర్మణా మనసా వాచా త్వత్తో నాన్యా గతిర్మమ ।
అన్తశ్చరసి భూతానామిష్టస్త్వం   పరమేశ్వర ॥౨॥
అన్యథా శరణం నాస్తి త్వమేవ శరణం మమ ।
తస్మాత్కారుణ్యభావేన రక్షస్వ పరమేశ్వర ॥ ౩॥
శతయోని సహస్రాణాం  సహస్రేషు  వ్రజామ్యహమ్  ।
తేషు చేష్టాచలా  భక్తిరచ్యుతాస్తు సదా త్వయి ॥ ౪॥
గతం పాపం గతం దుఃఖం గతం దారిద్ర్యమేవ  చ ।
ఆగతా సుఖసమ్పత్తిః పుణ్యాచ్చ తవ దర్శనాత్ ॥ ౫॥
మన్త్రహీనం  క్రియాహీనం  భక్తిహీనం సురేశ్వర ।
యత్పూజితం మయా దేవ పరిపూర్ణం  తదస్తు మే ॥౬॥
యదక్షరపదభ్రష్టం   మాత్రాహీనం  చ యద్భవేత్ ।
తత్సర్వం క్షమ్య తాం దేవ ప్రసీద  పరమేశ్వర ॥ ౭॥
దేవో దాతా చ భోక్తా చ దేవరూపమిదం జగత్ ।
దేవం జపతి సర్వత్రయో  దేవః సోహమేవ హి ॥౮॥
క్షమస్వ దేవదేవేశ క్షమ్యతే భువనేశ్వర ।
తవ పాదామ్బుజే నిత్యం నిశ్చలా భక్తిరస్తు మే” ॥౯॥
ఇతి కృతాఞ్జలిః  ప్రార్థయిత్వా   తతః శఙ్ఖముద్ధృత్య   దేవోపరి భ్రామయిత్వా  ॥
“సాధు వాసాధు వా కర్మ యద్యదాచరితం మయా ।
తత్సర్వం కృపయా దేవ గృహాణారాధనం మమ” ॥ ౧॥
ఇత్యుచ్చరన్దేవస్య  దక్షిణహస్తే కిఞ్చిజ్జలం  దత్త్వా ప్రాగ్వదర్ఘ్యం 
దేవశిరసి దత్త్వా శఙ్ఖం  యథాస్థానే  నివేశ్య ములేన
దేవోచ్ఛిష్టనైవేద్యాదికం   శిరసి ధృత్వా దేవభక్తేషు విభజ్య
స్వయం భుక్తా బలీత్యాదికం గతసారనైవేద్యం  చ తదుచ్ఛిష్టభోజినే

ఇతి నివేదయేత్ ॥
అథ విసర్జనమ్  ॥
“గచ్ఛగచ్ఛ పరస్థానే  స్వస్థానే  పరమేశ్వర ।
యం హి బ్రహ్మాదయో  దేవా న విన్దుఃపరమం  పదమ్” ॥ ౧॥
ఇత్యక్షతాన్నిక్షిప్య దేవంస్వహృదయమధ్యే స్థాపయేత్  ॥
తద్యథా -

“తిష్ఠ తిష్ఠ పరస్థానే  స్వస్థానే  పరమేశ్వర ।
యత్ర బ్రహ్మాదయోదేవాః  సర్వే తిష్ఠన్తి   మే హృది” ॥ ౧॥
ఇతి దేవం హృదయే సంస్థాప్య  మానసోపచారైః  సమ్పూజ్య స్వాత్మానం దేవరూపం
భావయన్ యథాసుఖం విహరేత్ ॥
అయం సర్వగణపతిపూజాక్రమః  సాధారణః ॥
ఇతి శ్రీమదుచ్ఛిష్టగణపత్యుపాసనాపఞ్చరత్నే 
శ్రీమదుచ్ఛిష్టగణపతిపూజాపద్ధతి    నిరూపణం నామ ద్వితీయ రత్నమ్ ॥౨॥

శ్రీమదుచ్ఛిష్టగణేశకవచమ్ 
అథ శ్రీమదుచ్ఛిష్టగణేశకవచమ్   ॥
దేవ్యువాచ ॥
దేవదేవ జగన్నాథ సృష్టిస్థితిలయాత్మక   ।
వినా ధ్యానం వినా మన్త్రం  వినా హోమం వినా జపమ్ ॥ ౧॥
యేన స్మరణమాత్రేణ  లభ్యతే చాశు చిన్తితమ్ ।
తదేవ శ్రోతుమిచ్ఛామి  కథయస్వ జగత్ప్రభో ॥౨॥
ఈశ్వర ఉవాచ ॥
శ్రుణు  దేవీ ప్రవక్ష్యామి  గుహ్యాద్గుహ్యతరం  మహత్ ।
ఉచ్ఛిష్టగణనాథస్య  కవచం సర్వసిద్ధిదమ్  ॥ ౩॥
అల్పాయాసైర్వినా  కష్టైర్జపమాత్రేణ    సిద్ధిదమ్  ।
ఏకాన్తే నిర్జనేఽరణ్యే  గహ్వరే చ రణాఙ్గణే  ॥ ౪॥

సిన్ధుతీరే  చ గఙ్గాయాః  కూలే వృక్షతలే జలే ।
సర్వదేవాలయే తీర్థే లబ్ధ్వా  సమ్యగ్జపం  చరేత్ ॥ ౫॥
స్నానశౌచాదికం నాస్తి నాస్తి నిర్వన్ధనం  ప్రియే  ।
దారిద్ర్యాన్తకరం   శీఘ్రం  సర్వతత్త్వం జనప్రియే  ॥౬॥
సహస్రశపథం  కృత్వా యది స్నేహోఽస్తి మాం ప్రతి  ।
నిన్దకాయ  కుశిష్యాయ ఖలాయ కుటిలాయ చ ॥ ౭॥
దుష్టాయ  పరశిష్యాయ ఘాతకాయ శఠాయ చ ।
వఞ్చకాయ వరఘ్నాయ బ్రాహ్మణీగమనాయ  చ ॥౮॥
అశక్తాయ చ క్రూరాయ  గురూద్రోహరతాయ  చ ।
న దాతవ్యం న దాతవ్యం న దాతవ్యం కదాచన ॥౯॥
గురూభక్తాయ దాతవ్యం సచ్ఛిష్యాయ విశేషతః ।
తేషాం సిధ్యన్తి శీఘ్రేణ  హ్యన్యథా న చ సిధ్యతి ॥ ౧౦॥
గురూసన్తుష్టిమాత్రేణ   కలౌ ప్రత్యక్షసిద్ధిదమ్   ।
దేహోచ్ఛిష్టైః  ప్రజప్తవ్యం   తథోచ్ఛిష్టైర్మహామనుః  (ప్రజప్తవ్య  ఇతి శేషః) ॥ ౧౧॥
ఆకాశే చ ఫలం (దం)ప్రాప్తం  (చేదం)నాన్యథా వచనం మమ ।
ఏషా రాజవతీ విద్యా వినా పుణ్యం న లభ్యతే ॥ ౧౨॥
అథ వక్ష్యామి దేవేశి కవచం మన్త్రపూర్వకమ్  ।
యేన విజ్ఞాతమాత్రేణ   రాజభోగఫలప్రదమ్  ॥ ౧౩॥
ఋషిర్మే గణకః పాతు శిరసి చ నిరన్తరమ్ ।
త్రాహి  మాం దేవి గాయత్రీఛన్దో  ఋషిః సదా ముఖే ॥ ౧౪॥
హృదయే పాతు మాం నిత్యముచ్ఛిష్టగణదేవతా  ।
గుహ్యే రక్షతు తద్బీజం స్వాహా శక్తిశ్చ పాదయోః ॥ ౧౫॥
కామకీలకసర్వాఙ్గే వినియోగశ్చ సర్వదా ।
పార్శ్వర్ద్వయే  సదా పాతు స్వశక్తిం  గణనాయకః ॥ ౧౬॥
శిఖాయాం పాతు తద్బీజం భ్రూమధ్యే  తారబీజకమ్ ।
హస్తివక్త్రశ్చ  శిరసీ లమ్బోదరో లలాటకే ॥ ౧౭॥
ఉచ్ఛిష్టో నేత్రయోః  పాతు కర్ణౌ పాతు మహాత్మనే ।

పాశాఙ్కుశమహాబీజం నాసికాయాం చ రక్షతు ॥ ౧౮॥
భూతీశ్వరః పరః పాతు ఆస్యం జిహ్వాం స్వయంవపుః ।
తద్బీజం పాతు మాం నిత్యం గ్రీవాయాం  కణ్ఠదేశకే  ॥ ౧౯॥
గమ్బీజం చ తథా రక్షేత్తథా త్వగ్రే చ పృష్ఠకే  ।
సర్వకామశ్చ హృత్పాతు పాతు మాం చ కరద్వయే ॥౨౦॥
ఉచ్ఛిష్టాయ  చ హృదయే వహ్నిబీజం తథోదరే ।
మాయాబీజం తథా కట్యాం ద్వావూరూ సిద్ధిదాయకః  ॥౨౧॥
జఙ్ఘాయాం  గణనాథశ్చ పాదౌ పాతు వినాయకః ।
శిరసః పాదపర్యన్తముచ్ఛిష్టగణనాయకః  ॥౨౨॥
ఆపాదమస్తకాన్తం చ ఉమాపుత్రశ్చ  పాతు మామ్ ।
దిశోఽష్టౌ చ తథాకాశే పాతాలే విదిశాష్టకే  ॥౨౩॥
అహర్నిశం చ మాం పాతు మదచఞ్చలలోచనః ।
జలేఽనలే చ సఙ్గ్రామే  దుష్టకారాగృహే  వనే ॥౨౪॥
రాజద్వారే ఘోరపథే పాతు మాం గణనాయకః ।
ఇదం తు కవచం గుహ్యం మమ వక్త్రాద్వినిర్గతమ్   ॥౨౫॥
త్రైలౌక్యే  సతతం పాతు ద్విభుజశ్చ చతుర్భుజః ।
బాహ్యమభ్యన్తరం పాతు సిద్ధిబుద్ధిర్వినాయకః   ॥౨౬॥
సర్వసిద్ధిప్రదం   దేవి కవచమృద్ధిసిద్ధిదమ్   ।
ఏకాన్తే ప్రజపేన్మన్త్రం   కవచం యుక్తిసంయుతమ్ ॥౨౭॥
ఇదం రహస్యం కవచముచ్ఛిష్టగణనాయకమ్  ।
సర్వవర్మసు దేవేశి ఇదం కవచనాయకమ్ ॥౨౮॥
ఏతత్కవచమాహాత్మ్యం వర్ణితుం  నైవ  శక్యతే ।
ధర్మార్థకామమోక్షం  చ నానాఫలప్రదం  నృణామ్ ॥౨౯॥
శివపుత్రః  సదా పాతు పాతు మాం సురార్చితః ।
గజాననః సదా పాతు గణరాజశ్చ పాతు మామ్ ॥ ౩౦॥
సదా శక్తిరతః పాతు పాతు మాం కామవిహ్వలః ।
సర్వాభరణభూషాఢ్యః పాతు మాం సిన్దూరార్చితః  ॥ ౩౧॥

పఞ్చమోదకరః పాతు పాతు మాం పార్వతీసుతః ।
పాశాఙ్కుశధరః పాతు పాతు మాం చ ధనేశ్వరః ॥ ౩౨॥
గదాధరః సదా పాతు పాతు మాం కామమోహితః ।
నగ్ననారీరతః పాతు పాతు మాం చ గణేశ్వరః ॥ ౩౩॥
అక్షయం వరదః పాతు శక్తియుక్తిః సదాఽవతు ।
భాలచన్ద్రః  సదా పాతు నానారత్నవిభూషితః ॥ ౩౪॥
ఉచ్ఛిష్టగణనాథశ్చ  మదాఘూర్ణితలోచనః  ।
నారీయోనిరసాస్వాదః పాతు మాం గజకర్ణకః  ॥ ౩౫॥
ప్రసన్నవదనః  పాతు పాతు మాం భగవల్లభః  ।
జటాధరః సదా పాతు పాతు మాం చ కిరీటికః (కిరీటధృక్) ॥ ౩౬॥
పద్మాసనాస్థితః  పాతు రక్తవర్ణశ్చ  పాతు మామ్ ।
నగ్నసామమదోన్మత్తః పాతు మాం గణదైవతః  ॥ ౩౭॥
వామాఙ్గే సున్దరీయుక్తః  పాతు మాం మన్మథప్రభుః  ।
క్షేత్రపః  పిశితం (క్షేత్రప్రవసితః  )పాతు పాతు మాం శ్రుతిపాఠకః  ॥ ౩౮॥
భూషణాఢ్యస్తు మాం పాతు నానాభోగసమన్వితః ।
స్మితాననః సదా పాతు శ్రీగణేశకులాన్వితః  ॥ ౩౯॥
శ్రీరక్తచన్దనమయః    సులక్షణగణేశ్వరః ।
శ్వేతార్కగణనాథశ్చ హరిద్రాగణనాయకః  ॥ ౪౦॥
పారభద్రగణేశశ్చ  పాతు సప్తగణేశ్వరః ।
ప్రవాలకగణాధ్యక్షో  గజదన్తో గణేశ్వరః ॥ ౪౧॥
హరబీజగణేశశ్చ భద్రాక్షగణనాయకః  ।
దివ్యౌషధిసముద్భూతో గణేశాశ్చిన్తితప్రదః  ॥ ౪౨॥
లవణస్య గణాధ్యక్షో మృత్తికాగణనాయకః ।
తణ్డులాక్షగణాధ్యక్షో  గోమయశ్చ గణేశ్చరః ॥ ౪౩॥
స్ఫటికాక్షగణాధ్యక్షో రుద్రాక్షగణదైవతః   ।
నవరత్నగణేశశ్చ ఆదిదేవో గణేశ్వరః ॥ ౪౪॥
పఞ్చాననశ్చతుర్వక్త్రః  షడాననగణేశ్వరః ।
మయూరవాహనః పాతు పాతు మాంమూషకాసనః ॥ ౪౫॥

పాతు మాం దేవదేవేశః పాతు మామృషిపూజితః ।
పాతు మాం సర్వదా దేవో దేవదానవపూజితః ॥ ౪౬॥
త్రైలోక్యపూజితో  దేవః పాతు మాం చ విభుః ప్రభుః  ।
రఙ్గస్థం   చ సదా పాతు సాగరస్థం  సదాఽవతు ॥ ౪౭॥
భూమిస్థం  చ సదా పాతు పాతలస్థం  చ పాతు మామ్ ।
అన్తరిక్షే సదా పాతు ఆకాశస్థం  సదాఽవతు ॥ ౪౮॥
చతుష్పథే సదా పాతు త్రిపథస్థం   చ పాతు మామ్ ।
బిల్వస్థం  చ వనస్థం  చ పాతు మాం సర్వతస్థితమ్  ॥ ౪౯॥
రాజద్వారస్థితం  పాతు పాతు మాం శీఘ్రసిద్ధిదః   ।
భవానీపూజితః పాతు బ్రహ్మావిష్ణుశివార్చితః   ॥ ౫౦॥
ఇదం తు కవచం దేవి పఠనాత్సర్వసిద్ధిదమ్  ।
ఉచ్ఛిష్టగణనాథస్య  సమన్త్రం  కవచం పరమ్ ॥ ౫౧॥
స్మరణాద్భూపతిత్వం చ లభతే సాఙ్గతాం  ధ్రూవమ్  ।
స్మరణాద్భూభుజత్వం వాచః సిద్ధికరం  శీఘ్రం  పరసైన్యవిదారణమ్  ॥ ౫౨॥
ప్రాతర్మధ్యాహ్నసాయాహ్నే  దివా రాత్రౌ పఠేన్నరః ।
చతుర్థ్యాం  దివసే రాత్రౌ పూజనే మానదాయకమ్ ॥ ౫౩॥
సర్వసౌభాగ్యదం శీఘ్రం  దారిద్ర్యార్ణవఘాతకమ్   ।
సుదారసుప్రజాసౌఖ్యం  సర్వసిద్ధికరం  నృణామ్ ॥ ౫౪॥
జలేఽథవాఽనలేఽరణ్యే సిన్ధుతీరే  సరిత్తటే ।
స్మశానే దూరదేశే చ రణే పర్వతగహ్వరే ॥ ౫౫॥
రాజద్వారే భయే ఘోరే నిర్భయో జాయతే ధ్రువమ్  ।
సాగరే చ మహాశీతే దుర్భిక్షే దుష్టసఙ్కటే  ॥ ౫౬॥
భూతప్రేతపిశాచాదియక్షరాక్షసజే  భయే ।
రాక్షసీయక్షిణీక్రూరాశాకినీడాకీనీగణాః  ॥ ౫౭॥
రాజమృత్యుహరం దేవి కవచం కామధేనువత్ ।
అనన్తఫలదం దేవి సతి మోక్షం (తథాఽమోఘం) చ పార్వతి ॥ ౫౮॥

కవచేన వినా మన్త్రం  యో జపేద్గణనాయకమ్  ।
ఇహ జన్మాని పాపిష్ఠో జన్మాన్తేమూషకో భవేత్ ॥ ౫౯॥
ఇతి పరమరహస్యం దేవదైవార్చనం  చ

కవచపరమదివ్యం పార్వతీ పుత్రరూపమ్  ।
పఠతి పరమభోగైశ్వర్యమోక్షప్రదం   చ

లభతి సకలసౌఖ్యం శక్తిపుత్రప్రసాదాత్    ॥౬౦॥
var

(ఇతి పరమరహస్యన్దేవదైవార్చితస్య  -
కవచముదితమేతత్పార్వతీశేన దేవ్యై  ।

పఠతి స లభ్యతే వైభక్తితో   భక్తవర్యః
ప్రచురసకలసౌఖ్యం  శక్తిపుత్రప్రసాదాత్    ॥౬౦॥)

ఇతి శ్రీరుద్రయామలతన్త్రే   (విశ్వసారతన్త్రే ఇతి పుస్తకాన్తరే పాఠలం) ఉమామహేశ్వరసంవాదే
శ్రీమదుచ్ఛిష్టగణపతికవచనిరూపణం   నామ త్రితీయ  రత్నం సమాప్తమ్ ॥ ౩॥

శ్రీమదుచ్ఛిష్టగణపతిసహస్రనామస్తోత్రమ్   
శ్రీమదుచ్ఛిష్టగణపతిసహస్రనామస్తోత్రమ్     ॥
ఉత్కం చ రుద్రయామలతన్త్రే  ॥
శ్రీభైరవ   ఉవాచ ॥
శఋణు దేవి రహస్యం మే యత్పురా సూచితం మయా ।
తవ భక్త్యా గణేశస్య వక్ష్యే నామసహస్రకమ్  ॥ ౧॥
శ్రీదేవ్యువాచ  ।
ఓం భగవన్గణనాథస్య  ఉచ్ఛిష్టస్య  మహాత్మనః ।
శ్రోతుం  నామ సహస్రం  మే హృదయం ప్రోత్సుకాయతే  ॥౨॥
శ్రీభైరవ   ఉవాచ ॥
ప్రాఙ్ముఖే  త్రిపురానాథే  జాతా విఘ్నకులాః శివే ।
మోహనే ముచ్యతే చేతస్తైః  సర్వైర్బలదర్పితైః   ॥ ౩॥
తదా ప్రభుం  గణాధ్యక్షం స్తుత్వా నామసహస్రకైః   ।
విఘ్నా దూరాత్పలాయన్తే కాలరుద్రాదివ  ప్రజాః  ॥ ౪॥

తస్యానుగ్రహతో  దేవి జాతోఽహం త్రిపురాన్తకః  ।
తమద్యాపి గణేశానం స్తౌమి నామసహస్రకైః   ॥ ౫॥
తదద్య తవ భక్త్యాహం సాధకానాం హితాయ చ ।
మహాగణపతేర్వక్ష్యే దివ్యం నామసహస్రకమ్  ॥౬॥
ఓం అస్య శ్రీమదుచ్ఛిష్టగణేశసహస్రనామస్తోత్రమన్త్రస్య    
శ్రీభైరవ   ఋషిః ।గాయత్రీ ఛన్దః  । శ్రీమహాగణపతిర్దేవతా   ।
గం బీజమ్ ।హ్రీం  శక్తిః  । కురుకురు కీలకమ్ ।
మమ ధర్మార్థకామమోక్షార్థే  జపే వినియోగః ॥
ఓం హ్రీం  శ్రీం  క్లీం  గణాధ్యక్షో గ్లౌం  గఁ గణపతిర్గుణీ  ।
గుణాఢ్యో (గణాద్యః) నిర్గుణో  గోప్తా గజవక్త్రో విభావసుః ॥ ౭॥
విశ్వేశ్వరో విభాదీప్తో దీపనో ధీవరో ధనీ ।
సదా శాన్తో జగత్త్రాతా  విశ్వావర్తో (విశ్వక్సేనః) విభాకరః ॥౮॥
విశ్రమ్భీ  (విస్తమ్బీ) విజయో వైద్యో  వారాన్నిధిరనుత్తమః ।
అణిమా (అణీయాన) విభవః శ్రేష్ఠో  జ్యేష్ఠో గాథాప్రియో  గురుః ॥౯॥
సృష్టికర్తా  జగద్ధర్తా  విశ్వభర్తా జగన్నిధిః ।
పతిః పీతవిభూషాఙ్కో రక్తాక్షో (రక్తాస్య)లోహితామ్బరః ॥ ౧౦॥
విరూపాక్షో విమానస్థో వినీతః (వినయః) సదస్యః (సాత్వతః)సుఖీ ।
సాత్వతః సురూపః సాత్త్వికః సత్యః శుద్ధః  శఙ్కరనన్దనః  ॥ ౧౧॥
నన్దీశ్వరో  జయానన్దీ వన్ద్యః  స్తుత్యో విచక్షణః ।
దైత్యమర్ద్దీ  సదాక్షీబో మదిరారుణలోచనః ॥ ౧౨॥
సారాత్మా విశ్వసారశ్చ (విశ్వస్మిన్సర్వస్మిన్సారః శ్రేష్ఠః   స్థిరాంశ
ఇత్యర్థః ) విశ్వసారో (విశ్వం సార్వం సారః అశో యస్య సః -
యదంశభూతం సర్వం జగదిత్యర్థః  సర్వం - జగదిదం త్వత్తోజాయతే
ఇతి శ్రుతేః  । ఇతి విగ్రహభేదాత్  - ద్వయోరేకరూపయోనామ్నోరర్థో విజ్ఞ్యేయః  ।)
విలేపనః ।
పరం బ్రహ్మ  పరం జ్యోతిః సాక్షీ త్ర్యక్షో  వికత్థనః  ॥ ౧౩॥
విశ్వేశ్వరో (వీరేశ్వరః) వీరహర్తా సౌభాగ్యో భాగ్యవర్ద్ధనః  ।
భృఙ్గిరిటీ  భృఙ్గమాలీ  భృఙ్గకూజితనాదితః  ॥ ౧౪॥

వినర్తకో (వివర్తకః) నీతోఽపి వినతానన్దనార్చితః  ।
వైనతేయో  వినమ్రాఙ్గో  విశ్వనాయకనాయకః ॥ ౧౫॥
విరాటకో విరాటశ్చ విదగ్ధో విధురాత్మభూః ।
పుష్పదన్తః పుష్పహారీ పుష్పమాలావిభూషణః ॥ ౧౬॥
పుష్పేషుమథనః పుష్టో వివర్తః కర్తరీకరః  ।
అన్త్యోఽన్తకశ్చిత్తగణాశ్చిత్తచిన్తాపహారకః ॥ ౧౭॥
అచిన్త్యోఽచిన్త్యరూపశ్చ చన్దనాకులముణ్డకః   ।
లోహితో లిపితో లుప్తో లోహితాక్షో విలోభకః ॥ ౧౮॥
లబ్ధాశయో  లోభరతో లోభదోఽలఙ్ఘ్యగర్ధకః   ।
సున్దరః  సున్దరీపుత్రః   సమస్తాసురఘాతకః ॥ ౧౯॥
నూపురాఢ్యో విభవేన్ద్రో  నరనారాయణో రవిః ।
విచారో వాన్తదో వాగ్మీ వితర్కీ విజయీశ్వరః ॥౨౦॥
సుజో బుద్ధః  సదారూపః సుఖదః సుఖసేవితః ।
వికర్తనో విపచ్చారీ వినటో నటనర్తకః ॥౨౧॥
నటో నాట్యప్రియో  నాదోఽనన్తోఽనన్తగుణాత్మకః ।
గఙ్గాజలపానప్రియో   గఙ్గాతీరవిహారకృత్  ॥౨౨।
గఙ్గాప్రియో   గఙ్గజశ్చ  వాహనాదిపురఃసరః ।
గన్ధమాదనసంవాసో  గన్ధమాదనకేలికృత్  ॥౨౩॥
గన్ధానులిప్తపూర్వాఙ్గః   సర్వదేవస్మరః సదా ।
గణగన్ధర్వరాజేశో  గణగన్ధర్వసేవితః  ॥౨౪॥
గన్ధర్వపూజితో  నిత్యం సర్వరోగవినాశకః ।
గన్ధర్వగణసంసేవ్యో  గన్ధర్వవరదాయకః  ॥౨౫॥
గన్ధర్వో  గన్ధమాతఙ్గో  గన్ధర్వకులదైవతః   ।
గన్ధర్వగర్వసంవేగో  గన్ధర్వవరదాయకః  ॥౨౬॥
గన్ధర్వప్రబలార్తిఘ్నో   గన్ధర్వగణసంయుతః  ।
గన్ధర్వాదిగుణానన్దో  నన్దోఽనన్తగుణాత్మకః  ॥౨౭॥
విశ్వమూర్తిర్విశ్వధాతా (విశ్వసూర్విశ్వధాతీ) వినతాస్యో వినర్తకః ।
కరాలః కామదః కాన్తః కమనీయః కలానిధిః ॥౨౮॥

కారుణ్యరూపః కుటిలః కులాచారీ కులేశ్వరః ।
వికరాలో రణశ్రేష్ఠః   సంహారో హారభూషణః ॥౨౯॥
ఉరురభ్యముఖో రక్తో దేవతాదయితౌరసః ।
మహాకాలో మహాదంష్ట్రో  మహోరగభయానకః ॥ ౩౦॥
ఉన్మత్తరూపః కాలాగ్నిరగ్నిసూర్యేన్దులోచనః  ।
సితాస్యః సితమాల్యశ్చ సితదన్తః సితాంశుమాన్ ॥ ౩౧॥
అసితాత్మా భైరవేశో  భాగ్యవాన్భగవాన్భవః (భగః)।
గర్భాత్మజో భగావాసో భగదో భగవర్ద్ధనః  ॥ ౩౨॥
శుభఙ్కరః శుచిః శాన్తః శ్రేష్ఠః   శ్రవ్యః  శచీపతిః ।
వేదాద్యో వేదకర్తా చ వేదవేద్యః సనాతనః ॥ ౩౩॥
విద్యాప్రదో  వేదరసో వైదికో  వేదపారగః ।
వేదధ్వనిరతో వీరో వేదవిద్యాగమోఽర్థవిత్  ॥ ౩౪॥
తత్త్వజ్ఞః  సర్వగః సాధుః సదయః సదసన్మయః ।
శివశఙ్కరః శివసుతః శివానన్దవివర్ద్ధనః   ॥ ౩౫॥
శైత్యః  (సైన్యః ) శ్వేతః శతముఖో ముగ్ధో మోదకభూషణః (మోదకభఞ్జనః ) ।
దేవో దినకరో ధీరో ధృతిమాన్ద్యుతిమాన్ధవః   ॥ ౩౬॥
శుద్ధాత్మా  శుద్ధమతిమాఞ్ఛుద్ధదీప్తిః   శుచివ్రతః  ।
శరణ్యః శౌనకః శూరః శరదమ్భోజధారకః (శబ్దమ్భీ  జఠోరుకః) ॥ ౩౭॥
న్దారకః  శిఖివాహేష్టః  సితః (శీతః) శఙ్కరవల్లభః  ।
శఙ్కరో నిర్భయో నిత్యో లయకృల్లాస్యతత్పరః  ॥ ౩౮॥
లూతో లీలారసోల్లాసీ  విలాసీ విభ్రమో  భ్రమః  ।
భ్రమణః  శశిభృత్సూర్యః శనిర్ధరణినన్దనః   ॥ ౩౯॥
బుధో విబుధసేవ్యశ్చ బుధరాజో బలన్ధరః  ।
జీవో జీవప్రదో  జేతా స్తుత్యో నిత్యో రతిప్రియః  ॥ ౪౦॥
జనకో జనమార్గజ్ఞో  జనరక్షణతత్పరః ।
జనానన్దప్రదాతా   చ జనకాహ్లాదకారకః  ॥ ౪౧।
విబుధో బుధమాన్యశ్చ జైనమార్గనివర్తకః   ।

గచ్ఛో గణపతిర్గచ్ఛనాయకో  గచ్ఛగర్వహా ॥ ౪౨॥
గచ్ఛరాజోథ గచ్ఛేథో గచ్ఛరాజనమస్కృతః ।
గచ్ఛప్రియో  గచ్ఛగురుర్గచ్ఛత్రాకృద్యమాతురః   ॥ ౪౩॥
గచ్ఛప్రభుర్గచ్ఛచరో   గచ్ఛప్రియకృతాద్యమః  ।
గచ్ఛగీతగుణోగర్తో మర్యాదాప్రతిపాలకః  ॥ ౪౪॥
గీర్వాణాగమసారస్య గర్భో గీర్వాణదేవతా ।
గౌరీసుతో గురువరో గౌరాఙ్గో గణపూజితః ॥ ౪౫॥
పరమ్పదం పరన్ధామ  పరమాత్మా కవిః కుజః ।
(కుజః -కుః భూమిః భూచ్ఛాయాశబ్దేన  బోధ్యా తస్యాం జాతః -ఛాయాపుత్రః
శనిరిత్యర్థః  ఏవం చాత్ర కుజశబ్దేన  ఛాయాపుత్రః  శనిర్బోధ్యః ।)।
రాహుర్దైత్యశిరశ్ఛేదీ  కేతుః కనకకుణ్డలః  ॥ ౪౬॥
గ్రహేన్ద్రో   గ్రహితో  గ్రాహ్యోఽగ్రణీర్ఘుర్ఘురనాదితః     ।
పర్జన్యః  పీవరః పత్రీ పీనవక్షాః పరాక్రమీ  ॥ ౪౭॥
వనేచరో వనస్పతిర్వనవాసీ స్మరోపమః ।
పుణ్యః పూతః పవిత్రశ్చ  పరాత్మా పూర్ణావిగ్రహః   ॥ ౪౮॥
పూర్ణేన్దుసుకలాకారో   మన్త్రపూర్ణమనోరథః   ।
యుగాత్మాయుగకృద్యజ్వాయాజ్ఞికో  యజ్ఞవత్సలః  ॥ ౪౯॥
యశస్యో యజమానేష్టో వజ్రభృద్వజ్రపఞ్జరః    ।
మణిభద్రో మణిమయోమాన్యో మీనధ్వజాశ్రితః  ॥ ౫౦॥
మీనధ్వజో మనోహారీయోగినాంయోగవర్ధనః  ।
ద్రష్టా  స్రష్టా  తపస్వీ చ విగ్రహీ  తాపసప్రియః  ॥ ౫౧॥
తపోమయస్తపోమూర్తిస్తపనశ్చ  తపోధనః ।
సమ్పత్తిసదనాకారః సమ్పత్తిసుఖదాయకః ॥ ౫౨॥
సమ్పత్తిసుఖకర్తా చ సమ్పత్తిసుభగాననః ।
సమ్పత్తిశుభదో నిత్యసమ్పత్తిశ్చ యశోధనః ॥ ౫౩॥
రుచకో (రోచకోహృష్టః )మేచకస్తుష్టః  ప్రభుస్తోమరఘాతకః  ।
దణ్డీ చణ్డాంశురవ్యక్తః   కమణ్డలుధరోఽనఘః  ॥ ౫౪॥
కామీ కర్మరతః కాలః కోలః క్రన్దితదిక్తటః    ।

భ్రామకో  జాతిపూజ్యశ్చ జాడ్యహా జడసూదనః ॥ ౫౫॥
జాలన్ధరో  జగద్వాసీ (జగద్ధాసీ )హాస్యకృద్గహనో  గుహః ।
హవిష్మాన్హవ్యవాహాక్షో  హాటకో హాటకాఙ్గదః  ॥ ౫౬॥
సుమేరుర్హిమవాన్హోతా   హరపుత్రో హలఙ్కషః (హలఙ్కపః) ।
హాలాప్రియో  హృదా శాన్తః కాన్తాహృదయపోషణః ॥ ౫౭॥
శోషణః క్లేశహా  క్రూరః  కఠోరః కఠినాకృతిః ।
కుబేరో ధీమయో ధ్యాతా ధ్యేయో ధీమాన్దయానిధిః  ॥ ౫౮॥
దవిష్ఠో దమనో హృష్టో దాతా త్రాతా  పితాసమః ।
నిర్గతో  నైగమోఽగమ్యో  నిర్జయో  జటిలోఽజరః ॥ ౫౯॥
జనజీవో జితారాతిర్జగద్వ్యాపీ  జగన్మయః ।
చామీకరనిభో నాభ్యో నలినాయతలోచనః ॥౬౦॥
రోచనో మోచకో మన్త్రీ మన్త్రకోటిసమాశ్రితః   ।
పఞ్చభూతాత్మకః పఞ్చసాయకః పఞ్చవక్త్రకః  ॥౬౧॥
పఞ్చమః పశ్చిమః పూర్వః పూర్ణః  కీర్ణాలకః  కుణిః ।
కఠోరహృదయో గ్రీవాలఙ్కృతో  లలితాశయః ॥౬౨॥
లోలచిత్తో బృహన్నాసో మాసపక్షర్తురూపవాన్ ।
ధ్రువో  ద్రుతగతిర్బన్ధో  ధర్మీ నాకిప్రియోఽనలః  ॥౬౩॥
అఙ్గుల్యగ్రస్థభువనో    (అగస్త్యఃగ్రస్తభువనః  )భువనైకమలాపహః  ।
సాగరః స్వర్గతిః  స్వక్షః సానన్దః  సాధుపూజితః ॥౬౪॥
సతీపతిః సమరసః సనకః సరలః సరః ।
సురప్రియో  వసుమతిర్వాసవో వసుపూజితః ॥౬౫॥
విత్తదో విత్తనాథశ్చ ధనినాం ధనదాయకః ।
రాజీవనయనః స్మార్తః స్మృతిదః (స్మృతిహా) కృత్తికామ్బరః ॥౬౬॥
శ్వినోఽశ్వముఖః శుభ్రో భరణో భరణీప్రియః  ।
కృత్తికాసనకః కోలో రోహిణీరమణోపమః (రోహిణీ రోహిణోయమః) ॥౬౭॥
రౌహిణేయప్రేమకరో  రోహిణీమోహనో మృగః ।
మృగరాజో మృగశిరా మాధవో మధురధ్వనిః ॥౬౮॥

ఆర్ద్రాననో  మహాబుద్ధిర్మహోరగవిభూషణః  ।
భ్రూక్షేపదత్తవిభవో  భ్రూకరాలః  పునర్మయః ॥౬౯॥
పునర్దేవః  పునర్జేతా  పునర్జీవః  పునర్వసుః ।
తిమిరాస్తిమికేతుశ్చ (తిత్తిరః) తిమిషాసురఘాతనః ॥ ౭౦॥
తిష్యస్తులాధరో జృమ్భో (జమ్భః) విశ్లేషాశ్లేషదానరాట్   (విశ్లేషణ  ఏణరాట్) ।
మానదో మాధవో మాధో వాచాలో మఘవోపమః ॥ ౭౧॥
మధ్యో మఘాప్రియో  మేఘో మహాశుణ్డో మహాభుజః ।
పూర్వఫాల్గునికః  స్ఫీత (ప్రీతః ) ఫల్గురుత్తరఫాల్గునః   ॥ ౭౨॥
ఫేనిలో బ్రహ్మదో  బ్రహ్మా  సప్తతన్తుసమాశ్రయః  ।
ఘోణాహస్తశ్చతుర్హస్తో  హస్తివన్ధ్యో  హలాయుధః ॥ ౭౩॥
చిత్రామ్బరార్చితపదః  స్వస్తిదః  స్వస్తినిగ్రహః   ।
విశాఖః శిఖిసేవ్యశ్చ శిఖిధ్వజసహోదరః ॥ ౭౪॥
అణురేణూత్కరః స్ఫారో రురురేణుసుతో నరః ।
అనురాధాప్రియో  రాధః శ్రీమాఞ్ఛుక్లః   శుచిస్మితః ॥ ౭౫॥
జ్యేష్ఠః  శ్రేష్ఠార్చితపదో  మూలం చ త్రిజగద్గురుః   ।
శుచిశ్చైవ  పూర్వాషాఢశ్చోత్తరాషాఢ ఈశ్వరః ॥ ౭౬॥
శ్రవ్యోఽభిజిదనన్తాత్మా  శ్రవో  వేపితదానవః ।
శ్రావణః  శ్రవణః  శ్రోతా  ధనీ ధన్యో ధనిష్ఠకః  ॥ ౭౭॥
శాతాతపః (ధనేప్సుకః సదాతీవ్రః  శీతబుకః శర్ద్ద్యుతిః )శాతకుమ్భః శరజ్జ్యోతిః  శతాభిషక్ ।
పూర్వాభాద్రపదో  భద్రశ్చోత్తరాభాద్రపాదితః   ॥ ౭౮॥
రేణుకాతనయో రామో రేవతీరమణో రమీ ।
ఆశ్వయుక్కార్తికేయేష్టో మార్గశీర్షో  మృగోత్తమః ॥ ౭౯॥
పోషేశ్వరః ఫాల్గునాత్మా  వసన్తశ్చైత్రకో   మధుః ।
రాజ్యదోఽభిజిదాత్మేయస్తారేశస్తారకద్యుతిః ॥౮౦॥
ప్రతీతః  ప్రోర్జితః   ప్రీతః  పరమః పరమో హితః ।
పరహా పఞ్చభూః పఞ్చవాయుపూజ్య పరిగ్రహః౪౧ ॥౮౧॥
పురాణాగమవిద్యోగీ మహిషో రాసభోఽగ్రజః  ।
గ్రహో  మేషో మృషో మన్దో మన్మథో మిథునా (మిథునాచితః) కృతిః ॥౮౨॥

కల్పభృత్కటకో దీపో మర్కటః కర్కటో ధృణిః ।
(కల్పభృత్కటకో - కల్పభృత్క టకటకోదీపో మర్కటసత్ప్రభుః ।
కర్కటో ధుణిక్కూటో వనజో హంసగో హసః ॥)

కుక్కుటో వనజో హంసః పరమహంసః సృగాలకః ॥౮౩॥
సింహా సింహాసనాభూష్యో మద్గుర్మూషకవాహనః  ।
పుత్రదో  (కన్యాకలావతీపుత్రః ) నరకత్రాతా  కన్యాప్రీతః  కులోద్వహః ॥౮౪॥
అతుల్యరూపో లదస్తుల్యభృత్తుల్యసాక్షికః ।
అలిశ్చాపధరో ధన్వీ కచ్ఛపో మకరో మణిః ॥౮౫॥
కుమ్భభృత్కలశః కుబ్జో మీనమాంససుతర్పితః ।
రాశితారాగ్రహమయస్తిథిరూపో  జగద్విభుః ॥౮౬॥
ప్రతాపీ  ప్రతిపత్ప్రేయోఽద్వితీయోఽద్వైతనిశ్చితః   ।
త్రిరూపశ్చ  తీయాగ్నిస్త్రయీరూపస్త్రయీతనుః   ॥౮౭॥
చతుర్థీవల్లభో   దేవో పరాగః పఞ్చమీశ్వరః ।
షడ్రసాస్వాదవిజ్ఞానః   షష్ఠీషష్టికవత్సలః   ॥౮౮॥
సప్తార్ణవగతిః  సారః సప్తమీశ్వరరోహితః ।
అష్టమీనన్దనోత్తంసో   నవమీభక్తిభావితః ॥౮౯॥
దశదిక్పతిపూజ్యశ్చ దశమీ ద్రుహిణో  ద్రుతః  ।
ఏకాదశాత్మగణయో ద్వాదశీయుగచర్చితః ॥౯౦॥
త్రయోదశమణిస్తుత్యశ్చతుర్దశస్వరప్రియః    ।
చతుర్దశేన్ద్రసంస్తుత్యః   పూర్ణిమానన్దవిగ్రహః    ॥౯౧॥
దర్శాదర్శో (దర్శగశ్చ) దర్శనశ్చ వానప్రస్థో  మహేశ్వరః ।
మౌర్వీ మధురవాఙ్మూలమూర్తిమాన్మేఘవాహనః ॥౯౨॥
మహాగజో జితక్రోధో  జితశత్రుర్జయాశ్రయః    ।
రౌద్రో రుద్రప్రియో   రుద్రో రుద్రపుత్రోఽఘనాశనః   ॥౯౩॥
భవప్రియో  భవానీష్టో భారభృద్భూతభావనః ।
గాన్ధర్వకుశలోఽకుణ్ఠో  వైకుణ్ఠో  విష్టరశ్రవాః   ॥౯౪॥
వృత్రహా  (బృహత్కాయో విఘ్నహరః) విఘ్నహా సీరః సమస్తదుఃఖతాపహా ।

మఞ్జులో  మార్జరో  మత్తో దుర్గాపుత్రో  దురాలసః ॥౯౫॥
అనన్తచిత్సుధాధోరో వీరో వీర్యైకసాధకః  ।
భాస్వన్ముకుటమాణిక్యః కూజత్కిఙ్కింణిజాలకః ॥౯౬॥
శుణ్డాధారీ  తుణ్డచలః  కుణ్డలీ  ముణ్డమాలకః  ।
పద్మాక్షః పద్మహస్తశ్చ పద్మనాభసమర్చితః ॥౯౭॥
ఉద్ధృతాధరదన్తాఢ్యో  మాలాభూషణభూషితః ।
మారదో (నారదః)వారణో లోలశ్రవణః  శూర్పకర్ణకః  ॥౯౮॥
బృహదుల్లాసనాసాఢ్యో  వ్యాప్తత్రైలోక్యమణ్డలః   (వ్యాసమణ్డలమణ్డితః  ) ।
రత్నమణ్డలమధ్యస్థః   (రత్నమణ్డలసమ్భ్రాతః  కృతానుగ్రహజీవకః  రత్నమణ్డల  ఆసీనః)
కృశానురూపశీలకః ॥౯౯॥
బృహత్కర్ణాఞ్చలోద్భూతవాయువీజితదిక్తటః  (దిక్తటః) ।
బృహదాస్యరవాక్రాన్తభీతబ్రహ్మాణ్డభాణ్డకః      ॥ ౧౦౦॥
బృహత్పాదసమాక్రాన్తసప్తపాతాలదీపితః    ।
బృహద్దన్తకృతాత్యుగ్రరణానన్దరసాలసః     ॥ ౧౦౧॥
బృహద్ధస్తధృతాశేషాయుధనిర్జితదానవః    ।
స్ఫూరత్సిన్దూరవదనః  స్ఫూరత్తేజోఽగ్నిలోచనః ॥ ౧౦౨॥
ఉద్దీపితమణిః  స్ఫూర్జన్నూపురధ్వనినాదితః  ।
చలత్తోయప్రవాహాఢ్యో  నదీజలకణాకరః ॥ ౧౦౩॥
భ్రమత్కుఞ్జరసఙ్ఘాతవన్దితాఙ్ఘ్రిసరోరుహః      ।
బ్రహ్మాచ్యుతమహారుద్రపురస్సరసురార్చితః   ॥ ౧౦౪॥
అశేషశేషప్రభృతివ్యాలజాలోపసేవితః  ।
గర్జత్పఞ్చాననారావవ్యాప్తాకాశధరాతలః  (గర్జత్పఞ్చాననారావవ్యాప్తాకాశధరాతలః ) ॥
౧౦౫॥
హాహాహూహూగతాత్యుగ్రస్వరవిభ్రాన్తమానసః    ।
పఞ్చాశద్వర్ణబీజాఖ్యమన్త్రమన్త్రితవిగ్రహః     ॥ ౧౦౬॥
వేదాన్తశాస్త్రపీయూషధారాఽఽప్లావితభూతలః   ।
శఙ్ఖధ్వనిసమాక్రాన్తపాతాలాదినభస్తలః    ॥ ౧౦౭॥
చిన్తామణిర్మహామల్లో బల్లహస్తో  బలిః కవిః ।

కృతత్రేతాయుగోల్లాసభాసమానజగత్త్రయః    ॥ ౧౦౮॥
ద్వాపరః పరలోకైకః  కర్మధ్వాన్తసుధాకరః ।
సుధాఽఽసిక్తవపుర్వ్యాసో బ్రహ్మాణ్డాదికబాహుకః   ॥ ౧౦౯॥
అకారాదిక్షకారాన్తవర్ణపఙ్క్తిసముజ్జ్వలః    ।
అకారాకారప్రోద్గీతతాననాదనినాదితః   ॥ ౧౧౦॥
ఇకారేకారమత్రాఢ్యమాలాభ్రమణలాలసః   ।
ఉకారోకారప్రోద్గారిఘోరనాగోపవీతకః   ॥ ౧౧౧॥
ఋవర్ణాఙ్కితౠకారిపద్మద్వయసముజ్జ్వలః   ।
లృకారయుతలౄకారశఙ్ఖపూర్ణదిగన్తరః   ॥ ౧౧౨॥
ఏకారైకకారగిరిజాస్తనపానవిచక్షణః  ।
ఓకారౌకారవిశ్వాదికృతసృష్టిక్రమాలసః   ॥ ౧౧౩॥
అంఅఃవర్ణావలీవ్యాప్తపాదాదిశీర్షమణ్డలః    ।
కర్ణతాలకృతాత్యుచ్చైర్వాయువీజితనిర్ఝరః    ॥ ౧౧౪॥
ఖగేశధ్వజరత్నాఙ్కకిరీటారుణపాదకః ।
గర్వితాశేషగన్ధర్వగీతతత్పరశ్రోత్రకః    ॥ ౧౧౫॥
ఘనవాహనవాగీశపురస్సరసురార్చితః ।
ఙవర్ణామృతధారాఢ్యశోభమానైకదన్తకః   ॥ ౧౧౬॥
చన్ద్రకుఙ్కుమజమ్బాలలిప్తసిన్దూరవిగ్రహః    ।
ఛత్రచామరరత్నాఢ్యభ్రుకుటాలఙ్కృతాననః   ॥ ౧౧౭॥
జటాబద్ధమహానర్ఘమణిపఙ్క్తివిరాజితః    ।
ఝఙ్కారిమధుపవ్రాతగాననాదవినాదితః  ॥ ౧౧౮॥
ఞవర్ణకృతసంహారదైత్యాసృక్పర్ణముద్గరః     ।
టకారాఖ్యాఫలాస్వాదవేపితాశేషమూర్ధజః  ॥ ౧౧౯॥
ఠకారాద్యడకారాఙ్కఢకారానన్దతోషితః  ।
ణవర్ణామృతపీయూషధారాధారసుధాకరః  ॥ ౧౨౦॥
తామ్రసిన్దూరపూజాఢ్యలలాటఫలకచ్ఛవిః   ।
థకారఘనపఙ్క్త్యాతిసన్తోషితాద్విజవ్రజః   ॥ ౧౨౧॥

దయామృతహృదమ్భోజధృతత్రైలోక్యమణ్డలః   ।
ధనదాదిమహాయక్షసంసేవితపదామ్బుజః ॥ ౧౨౨॥
నమితాశేషదేవౌఘకిరీటమణిరఞ్జితః  ।
పరవర్గాపవర్గాదిభోగేచ్ఛేదనదక్షకః   ॥ ౧౨౩॥
ఫణిచక్రసమాక్రాన్తగలమణ్డలమణ్డితః      (ఫణిచక్రసమామల్లమణ్డలమణ్డితః    ) ।
బద్ధభ్రూయుగభీమోగ్రసన్తర్జితసురసురః      ॥ ౧౨౪॥
భవానీహృదయానన్దవర్ద్ధనైకనిశాకరః    ।
మదిరాకలశస్ఫీతకరాలైకకరామ్బుజః  ॥ ౧౨౫॥
జ్ఞాన్తరాయసఙ్ఘాతసజ్జీకృతవరాయుధః     ।
రత్నాకరసుతాకాన్తిక్రాన్తికీర్తివివర్ధనః     ॥ ౧౨౬॥
లమ్బోదరమహాభీమవపుర్దీప్తకృతాసురః   ।
వరుణాదిదిగీశానస్వర్చితార్చనచర్చితః ॥ ౧౨౭॥
శఙ్కరైకప్రియప్రేమనయనాన్దవర్ద్ధనః      ।
షోడశస్వరితాలాపగీతగానవిచక్షణః ॥ ౧౨౮॥
సమస్తదుర్గతిసరిన్నాథోత్తారణకోడుపః  ।
హరాదిబ్రహ్మవైకుణ్ఠబ్రహ్మగీతాదిపాఠకః     ॥ ౧౨౯॥
క్షమాపూరితహృత్పద్మసంరక్షితచరాచరః ।
తారాఙ్కమన్త్రవర్ణైకావిగ్రహోజ్జ్వలవిగ్రహః      ॥ ౧౩౦॥
అకారాదిక్షకారాన్తవిద్యాభూషితవిగ్రహః  ।
ఓం శ్రీవినాయకో  ఓం హ్రీం  విఘ్నాధ్యక్షో గణాధిపః ॥ ౧౩౧॥
హేరమ్బో మోదకాహారో వక్రతుణ్డో  విధిః స్మృతః ।
వేదాన్తగీతో విద్యార్థిసిద్ధమన్త్రః    షడక్షరః ॥ ౧౩౨॥
గణేశో వరదో దేవో ద్వాదశాక్షరమన్త్రితః  ।
సప్తకోటిమహామన్త్రమన్త్రితాశేషవిగ్రహః    ॥ ౧౩౩॥
గాఙ్గేయో  గణసేవ్యశ్చ ఓం శ్రీద్వైమాతురః   శివః ।
ఓం హ్రీం  శ్రీం  క్లీం  గ్లౌం  గఁ దేవో మహాగణపతిః ప్రభుః  ॥ ౧౩౪॥
ఇదం నామసహస్రం  తు మహాగణపతేః స్మృతమ్ ।

గుహ్యం గోప్యతమం సిద్ధం  సర్వతన్త్రేషు  గోపితమ్ ॥ ౧౩౫॥
సర్వమన్త్రమయం  దివ్యం సర్వవిఘ్నవినాశనమ్ (సర్వమన్త్రవినాయకమ్ ) ।
గ్రహతారామయం  రాశివర్ణపఙ్క్తిసమన్వితమ్   ॥ ౧౩౬॥
సర్వావిద్యామయం బ్రహ్మసాధనం  సాధకప్రియమ్  ।
గణేశస్య చ సర్వస్వం రహస్యం త్రిదివౌకసామ్  ॥ ౧౩౭॥
యథేష్టఫలదం  లోకే మనోరథప్రపూరణమ్  ।
అష్టసిద్ధిమయం   శ్రేష్ఠం   సాధకానాం జయప్రదమ్  ॥ ౧౩౮॥
వినార్చనం వినా హోమం వినాన్యాసం వినా జపమ్ ।
అణిమాద్యష్టసిద్ధీనాం   సాధనం స్మృతిమాత్రతః  ॥ ౧౩౯॥
చతుర్థ్యామర్ధరాత్రే   తు పఠేన్మన్త్రీ చతుష్పథే ।
లిఖేద్భూర్జే మహాదేవి !పుణ్యం నామసహస్రకమ్  ॥ ౧౪౦॥
ధారయేత్తం చతుర్దశ్యాం  మధ్యాహ్నేమూర్ధ్ని  వా భుజే ।
యోషిద్వామకరే చైవ  పురుషో దక్షిణే భుజే ॥ ౧౪౧॥
స్తమ్భయేదపి బ్రహ్యాణం  మోహయేదపి శఙ్కరమ్ ।
వశయేదపి త్రైలోక్యం  మారయేదఖిలాన్ రిపూన్ ॥ ౧౪౨॥
ఉచ్చాటయేచ్చ గీర్వాణం శమయేచ్చ ధనఞ్జయమ్  ।
వన్ధ్యా  పుత్రం  లభేచ్ఛీఘ్రం  నిర్ధనో  ధనమాప్నుయాత్ ॥ ౧౪౩॥
త్రివారం  యః పఠేద్రాత్రౌ  గణేశస్య పురః శివే ।
నగ్నః శక్తియుతో  దేవి భుక్త్వా భోగాన్యథేప్సితాన్ ॥ ౧౪౪॥
ప్రత్యక్షవరదం  పశ్యేద్గణేశం  సాధకోత్తమః ।
య ఇదం పఠతే నామ్నాం సహస్రం  భక్తిపూర్వకమ్  ॥ ౧౪౫॥
తస్య విత్తాదివిభవోదారాయుః సమ్పదః సదా ।
రణే రాజమయేద్యూతే పఠేన్నామసహస్రకమ్  ॥ ౧౪౬॥
సర్వత్ర జయమాప్నోతి గణేశస్య ప్రసాదతః  ॥ ౧౪౭॥
ఇతీదం పుణ్యసర్వస్వం మన్త్రనామసహస్రకమ్   ।
మహాగణపతేః పుణ్యం గోపనీయం స్వయోనివత్ ॥ ౧౪౮॥
ఇతి శ్రీరుద్రయామలతన్త్రే 

శ్రీమదుచ్ఛిష్టగణేశసహస్రనామస్తోత్ర    నిరూపణం నామచతుర్థం  రత్నమ్ ॥ ౪॥

శ్రీమదుచ్ఛిష్టగణేశస్తవరాజః 
శ్రీగణేశాయ  నమః ॥
అథ శ్రీమదుచ్ఛిష్టగణేశస్తవరాజప్రారమ్భః    ॥
ఉత్కం చ రుద్రయామలే  ॥
దేవ్యువాచ ॥
పూజాన్తే హ్యనయా స్తుత్యా స్తువీత గణనాయకమ్ ।
నమామి దేవం సకలార్థదం  తం సువర్ణవర్ణం   భుజగోపవీతమ్ ।
గజాననం భాస్కరమేకదన్తం లమ్బోదరం వారిభవాసనం చ ॥ ౧॥
కేయురిణంహారకిరీటజుష్టం  చతుర్భుజం పాశవరాభయాని ।
సృణిం చ హస్తం గణపం త్రినేత్రం   సచామరస్త్రీయుగలేన  యుక్తమ్ ॥౨॥
సృణింవహన్తం షడక్షరాత్మానమనల్పభూషం మునీశ్వరైర్భార్గవపూర్వకైశ్చ    ।
సంసేవితం దేవమనాథకల్పం రూపం మనోజ్ఞం  శరణం ప్రపద్యే  ॥ ౩॥
వేదాన్తవేద్యం జగతామధీశం దేవాదివన్ద్యం  సుకృతైకగమ్యమ్  ।
స్తమ్బేరమాస్యం నవచన్ద్రచూడం  వినాయకం తం శరణం ప్రపద్యే  ॥ ౪॥
భవాఖ్యదావానలదహ్యమానం భక్తం స్వకీయం పరిషిఞ్చతే యః ।
గణ్డస్రుతామ్భోభిరనన్యతుల్యం   వన్దే గణేశం చ తమాలనీలమ్ (తమోఽరినేత్రమ్ ) ॥ ౫॥
శివస్య మౌలావవలోక్య చన్ద్రం  సుశుణ్డయా  ముగ్ధతయా  స్వకీయమ్ ।
భగ్నం విషాణం పరిభావ్య చిత్తే ఆకృష్టచన్ద్రో   గణపోఽవతాన్నః ॥౬॥
పితుర్జటాజూటతటే  సదైవ  భాగీరథీం తత్ర కుతూహలేన ।
విలోక్య భాగీరథీం విహర్తుకామః స మహీధ్రపుత్ర్యా   నివారితః పాతు సదా గజాస్యః ॥ ౭॥
లమ్బోదరో దేవకుమారసఙ్ఘైః  క్రీడన్కుమారం  జితవాన్నిజేన ।
కరేణ చోత్తోల్య ననర్త రమ్యం దన్తావలాస్యో భయతః స పాయాత్ ॥౮॥
ఆగత్య యోచ్చైర్హరినాభిపద్మం   దదర్శ తత్రాశు  కరేణ తచ్చ ।
ఉద్ధర్తుమిచ్ఛన్విధివాదవాక్యం  (విధిచాటువాక్యం) ముమోచ భూత్వా చతురో గణేశః ॥
౯॥

నిరన్తరం సంస్కృతదానపట్టే లగ్నాం తు గుఞ్జద్భ్రమరావలీం  వై ।
తం శ్రోత్రతాలైరపసారయన్తం    స్మరేద్గజాస్యం  నిజహృత్సరోజే ॥ ౧౦॥
విశ్వేశమౌలిస్థితజహ్నుకన్యాజలం  గృహీత్వా నిజపుష్కరేణ ।
హరం సలీలం పితరం స్వకీయం ప్రపూజయన్హస్తిముఖః    స పాయాత్ ॥ ౧౧॥
స్తమ్బేరమాస్యం ఘుసృణాఙ్గరాగం  సిన్దూరపూరారుణకాన్తకుమ్భమ్  ।
కుచన్దనాల్యిప్తకరం  (కుచన్దనాశ్లిష్టకరం   ) గణేశం ధ్యాయేత్స్వచిత్తే సకలేష్టదం  తమ్ ॥
౧౨॥
స భీష్మమాతుర్నిజపుష్కరేణ జలం సమాదాయ కుచౌ స్వమాతుః ।
ప్రక్షాలయామాస  షడాస్యపీతౌ స్వార్థం  ముదేఽసౌ కలభాననోఽస్తు ॥ ౧౩॥
సిఞ్చామ నాగం శిశుభావమాప్తం కేనాపి సత్కారణతో ధరిత్ర్యామ్  ।
వక్తారమాద్యం నియమాదికానాం లోకైకవన్ద్యం   ప్రణమామి  విఘ్నమ్ (విఘ్నం
విఘ్ననాశనమిత్యర్థః ) ॥ ౧౪॥
ఆలిఙ్గితం  చారురుచా మృగాక్ష్యా సమ్భోగలోలం మదవిహ్వలాఙ్గమ్  ।
విఘ్నౌఘవిధ్వంసనసక్తమేకం నమామి కాన్తం ద్విరదాననం తమ్ ॥ ౧౫॥
హేరమ్బ ఉద్యద్రవికోటికాన్తః  పఞ్చాననేనాపి విచుమ్బితాస్యః ।
మునీన్సురాన్భక్తజనాంశ్చ సర్వాన్స పాతు రథ్యాసు సదా గజాస్యః ॥ ౧౬॥
ద్వైపాయనోక్తాని  స నిశ్చయేన స్వదన్తకోట్యా నిఖిలం లిఖిత్వా ।
ద్వైపాయనోక్తం  సువిచార్య యేన దన్తం పురాణం శుభమిన్దుమౌలిస్తపోభిరుగ్రం   మనసా
స్మరామి ॥ ౧౭॥
సుతమిన్దుమౌలేస్తమగ్ర్యరూపం 
క్రీడాతటాన్తే  జలధావిభాస్యే వేలాజలే లమ్బపతిః ప్రభీతః  ।
విచిన్త్య కస్యేతి సురాస్తదా తం విశ్వేశ్వరం వాగ్భిరభిష్టువన్తి   ॥ ౧౮॥
వాచాం నిమిత్తం స నిమిత్తమాద్యం పదం త్రిలోక్యామదదత్స్తుతీనామ్   ।
సర్వైశ్చ  వన్ద్యం  న చ తస్య వన్ద్యః  స్థాణోః  పరం రూపమసౌ స పాయాత్ ॥ ౧౯॥
ఇమాం స్తుతిం యః పఠతీహ భక్త్యా సమాహితప్రీతిరతీవ  శుద్ధః  ।
సంసేవ్యతే చేన్దిరయా  నితాన్తం దారిద్ర్యసఙ్ఘం   స విదారయేన్నః ॥౨౦॥
॥

ఇతి శ్రీరుద్రయామలతన్త్రే   హరగౌరీసంవాదే ఉచ్ఛిష్టగణేశస్తోత్రనిరూపణం   నామ పఞ్చమమ్
॥ ౫॥
ఇతి శ్రీమదుచ్ఛిష్టగణపతి   పఞ్చరత్నం సమ్పూర్ణమ్  ॥
శ్రీగణేశార్పణమస్తు  ॥
ఓం గఁ ॥

శ్రీమదుచ్ఛిష్టచాణ్డాలిన్యుపాసనా  
అథ శ్రీబృహజ్జ్యోతిషార్ణవాన్తర్గతధర్మస్కన్ధాన్తఃపాత్యుపాసనాస్తబకే     
శ్రీమదుచ్ఛిష్టచాణ్డాలిన్యుపాసనాప్రారమ్భః     ॥
అథోచ్ఛిష్టచాణ్డాలీ   మన్త్రాః  ॥
ఉక్తం చ తన్త్రసారే  ॥
తదుక్తం ఫేట్కారిణ్యామ్ ॥
“ఉచ్చార్యోచ్ఛిష్టశబ్దం   తు తథా చాణ్డాలినీతి  చ ।
సుముఖీతి తతో దేవీం కీర్త్తయేత్తదన్తరమ్  ॥ ౧॥
మహాపిశాచినీం పశ్చాల్లజ్జాబీజం   తతః పరమ్ ।
నాదబిన్దుసమాయుక్తం  ఠకారత్రితయం  పునః ॥౨॥
సవిసర్గం  మహాదేవి సర్వసిద్ధిప్రదాయకమ్   ॥”మన్త్రాన్తరమ్   ॥
తదుక్తం తన్త్రాన్తరే   ।
“అథోచ్ఛిష్టచాణ్డాలిమాతఙ్గీపదమీరయేత్    ॥ ౩॥
తతః సర్వవశం చాన్తే కరిహృద్వహ్నివల్లభా  ।
ఏకోనవింశతా వర్ణైః  సర్వాభీష్టకరా  భవేతి ॥ ౪॥”

మన్త్రాన్తరం   మన్త్రదేవప్రకాశికాయామ్   ॥
“వాక్భవం ఐఁ మాయాహ్రీఁ  కామః క్లీఁ  సౌః ఐఁ జ్యేష్ఠమాతఙ్గి
నమామి ఉచ్ఛిష్టచాణ్డాలిని   త్రైలోక్యవశఙ్కరి  స్వాహా ॥” ఇతి ।
ఇమాం విద్యాం జపేద్దేవి  చాపరా హుంసమాశ్రితా  ।
ఇయం విద్యా మహావిద్యా సర్వపాపాపహారిణీ ॥ ౫॥
స్వర్గదా  మోక్షదా చైవ  రాజసౌభాగ్యదాయికా ।

యాంయాం ప్రార్థయతే   సిద్ధిం  హఠాత్తాం తామవాప్నుయాత్ ॥౬॥
విధానం చ ప్రవక్ష్యామి  శ‍ృణు దేవి వరాననే ।
భోజనానన్తరం దేవి వినైవాచమనే  కృతే ॥ ౭॥
బలిం దద్యాత్ప్రథమతోమూలమన్త్రేణ  సాధకః ।
తతో మన్త్రం  జపేద్ధ్యాత్వా  దేవీం తామిస్ష్టసిద్ధయే   ॥౮॥” బలిమప్యుచ్ఛిష్టేన  ॥
తథా చ -

“నతిథిర్న చ నక్షత్రం  న చాఙ్గన్యాసమేవ  చ ।
నారిదోషో న వా విఘ్నం నాశౌచం నియమో న చ ॥౯॥
యస్య తిష్ఠతి  మన్త్రోఽయం  న చ విఘ్నైః  స బాధ్యతే ॥”ధ్యానం తు - “శవోపరి సమాసీనాం
రక్తమ్బర పరిచ్ఛదామ్ ॥ ౧౦॥
రక్తాలఙ్కారసంయుక్తాం గుఞ్జాహారవిభూషితామ్  ।
షోడశాబ్దాం  చ యువతీం పీనోన్నతపయోధరామ్ ॥ ౧౧॥
కపాలకర్త్తికాహస్తాం పరజ్యోతిః స్వరూపిణీమ్ ।
వామదక్షిణయోగేన ధ్యాయేన్మన్త్రవిదుత్తమః  ॥ ౧౨॥
స్థణ్డిలే   చ బలిం దత్త్వా జపేత్తద్గతమానసః  ।
ఉచ్ఛిష్టేన  చ కర్త్తవ్యో జపః స్యాత్సిద్ధిమిచ్ఛతా  (కర్తవ్యః స్యాదితిసమ్బన్ధః ) ॥ ౧౩॥
ఉచ్ఛిష్టే జపమానస్య జాయన్తే సర్వసిద్ధియః  ।
అపరం చ ప్రవక్ష్యామి  శ‍ృణు దేవి ఫలప్రదమ్  ॥ ౧౪॥
హోమం చ తర్పణం చైవ  సర్వకామార్థసిద్ధయే   ।
స్థణ్డిలే   మణ్డలం  కృత్వా చతురస్ర సమన్తతః ॥ ౧౫॥
పూజయేన్మణ్డలే  దేవి మూల మన్త్రేణ  సాధకః ॥”

తతోమూలముచ్చార్య ఓం మణ్డలాయ  నమః ఇతి మన్త్రేణ
వహ్నిస్వరూపాం దేవతాం ధ్యాత్వా హోమయేత్ ॥
తథా చ -

“తతో దేవీం సమాధాయ వహ్నిరూప వ్యవస్థితామ్  ।
దేవీం ధ్యాత్వాఽఽచరేద్ధోమం  దధిసిద్ధాన్నతన్దులైః    ॥ ౧౬॥
సహస్రమాత్రహోమేన   రాజానం వశమానయేత్ ।
మార్జారస్య  తు మాంసేన దేవ్యా హోమం సమాచరేత్ ॥ ౧౭॥

స ప్రాప్నోతి  పరాం విద్యాం సర్వ శాస్త్రవశీకృతామ్  ।
కుర్యాచ్ఛాగస్య మాంసేన హోమం మధుసమన్వితమ్ ॥ ౧౮॥
సహస్రైకవిధానేన  భవన్తి కులసిద్ధయః  ।
విద్యాకామశ్చరేద్ధోమం  శర్కరాయుతపాయసైః  ॥ ౧౯॥
తస్య వై దేవిసిద్ధ్యన్తి   సద్యో విద్యాశ్చతుర్దశ  ।
బిల్వపత్రైస్త్రిమధ్వక్తైర్మాసమేకం    సమాహితః (హోమం చరేదితి శేషః) ॥౨౦॥
వన్ధ్యాపి  లభతే పుత్రం  చిరన్జీవినముత్తమమ్  ।
కర్కన్ధూకుసుమం  హుత్వా ఛాగరక్తసమన్వితమ్ ॥౨౧॥
దుర్భగాయాహఠాద్దేవి  సౌభాగ్యం శుభదాయకమ్ ।
రజస్వలాయా వస్త్రేణ  మధునా పాయసేన చ ॥౨౨॥
హోమం కృత్వా మహాదేవి త్రైలోక్యం  వశమానయేత్ ।
ఇత్యేషా కథితా దేవి సర్వపాపప్రణాశినీ  ॥౨౩॥
మన్త్రస్స్యోచ్చారణాదేవ  సర్వపాపప్రణాశినీ  ।
ఉచ్ఛిష్టేదూషణం  త్యక్త్వా సపవిత్రో జపేన్మనుమ్ ॥౨౪॥”

అత్ర యద్యపి పురశ్చరణం నోక్తం తథాప్యష్టసహస్ర  జపః
తద్దశాంశేన  హోమాదికం చ బోధ్యమ్ ॥
యథా -

“యేషాం జపే చ హోమే చ సఙ్ఖ్యానోక్తా  మనీషిభిః ।
తేషామష్టసహస్రాణి   సఙ్ఖ్యా  స్యాజ్జపహోమయోః  ॥౨౫॥”

ఇత్యభిధానాదష్టోత్తరసహస్రమితి    సమ్ప్రదాయః ఆసాం
సిద్ధవిద్యాత్వాత్పురశ్చరణం  నాస్తీతి నిబన్ధకారాః  ।
అథ మన్త్ర కోశే -

“ఐఁ నమః ఉచ్ఛిష్టచాణ్డాలిమాతఙ్గి   సర్వవశఙ్కరి స్వాహా” ॥ ౧॥
అస్య మన్త్రస్య  మదన ఋషిః గాయత్రీ త్రివృచ్ఛన్దః   దేవీ లఘుశ్యామా దేవతా ఐఁ బీజం
స్వాహా శక్తి అభీష్టసిద్ధ్యర్థే   జపే వినియోగః ॥
ఐఁ రత్యై  నమోమూర్ధ్ని  ।
హ్రీఁ  ప్రీత్యై   నమః పాదయోః ।
హ్రీఁ  ద్రావణ  బాణాయ నమః భ్రూమధ్యే  ।
ద్రీఁ  శోషణబాణాయ నమః ముఖే ।

క్లీఁ  తాపన బాణాయ నమః హృది ।
లూఁ మోహనబాణాయ నమః గుహ్యే ।
సః తాపనబాణాయ నమః పాదయోః ॥
రామా ౩ గ్ని ౩ గుణ ౩ రామాం ౩ క ౯ నేత్ర ౨ వర్ణైర్మనూస్థితైః    ॥
ఙేనమోంఽతాః కన్యాకాన్తా బ్రహ్మ్యాద్యా  అష్టమాతరః  ॥
ఐఁ బ్రహ్మకన్యకాయై  నమః ।
ఓం క్షాఁ నమః బ్రహ్మకన్యకాయై  నమః ।
ఓం ఐఁ సిద్ధకన్యకాయై  నమః ।
అణిమాదిన్యాసః ।
ఊర్వశ్యాదిన్యాసః ।
యక్షాదిన్యాసః ।
క్లీఁ  యక్షకన్యాయై నమః ।
ఓం అణిమాకన్యాయై నమః ।
ఓం మహిమా కన్యాయై నమః ।
క్లీఁ  ఊర్వశీ కన్యాయై నమః ।
పశ్చాన్మూలవర్ణ న్యాసః ॥
ఓం ఐఁ నమః ।
ఓం నఁ నమః ।
ఓం మఁ నమః ।
ఓం ఉఁ నమః ।
ఓం ఛిఁ నమః ।
ఓం ష్టఁ  నమః ।
ఓం చాఁ నమః ।
ఇత్యాది న్యాసానే వాం విధాన్కృత్వా మాతఙ్గీ మాసనే స్మరేత్ ॥
మాణిక్యాభరణాన్వితాం స్మితముఖీం నీలోత్పలాభామ్బరాం
రమ్యాలక్తకలిప్తపాదకమలాం నేత్రత్రయోల్లాసినీమ్    ।
వీణావాదనతత్పరాం సురనుతాం కీరచ్ఛదశ్యామలాం
మాతఙ్గీం  శశిశేఖరామనుభజే తామ్బూలపూర్ణాననామ్  ॥౨౬॥
ఏకలక్షజపః ॥
మధూకపుష్పైర్హోమః   ॥

మాతఙ్గీపీఠే  లఘుశ్యామాపూజనమ్ ॥
ఐఁ శుకప్రియాయై  విద్మహే క్లీఁ  కామేశ్వరీ ధీమహి ॥
తన్నః శ్యామా ప్రచోదయాత్  ॥
ఇతి శ్యామాగాయత్రీ మన్త్రః  ॥
అస్య ఉపాసనాద్దేవసమో  భవేత్ ।
చిన్తితార్థ సిద్ధిఃస్యాత్  ॥ ౩॥
అథోచ్ఛిష్టచాణ్డాలినీచేటకమ్   ॥
తదుక్తం మన్త్రమహార్ణవే   ॥
అథ మన్త్రః  ॥
“ఓం నమః ఉచ్ఛిష్టచాణ్డాలిని   వాగ్వాదిని రాజమోహిని ప్రజామోహిని
స్త్రీమోహిని  ఆన ఆన వే వే వాయువాయు ఉచ్ఛిష్టచాణ్డాలి   సత్యవాదినీకీ
శక్తి  ఫురై స్వాహా ॥” ఇతి మన్త్రః  ॥
అస్య విధానమ్ ॥
భోజన్ కర్కే జుఠేముఖ ఇస మన్త్రకో  ఏక లాఖ జపే ।
పీఛే జహా కహీ ఏకాన్త మే బైఠకర్  ఇస మన్త్రకా  స్మరణ కరోగే,
వహీ భోజన్ ఆకర అపనే ఆప ఉపస్థిత  హోగా ॥
ఇతి శ్రీ హరగౌరీ సంవాదే బృహజ్జ్యోతిషార్ణవాన్తర్గతధర్మస్కన్దాన్తః    
పాత్యుపాసనాస్తబకే శ్రీమదుచ్ఛిష్టచాణ్డాలిన్యుపాసనానిరూపణం  
నామ షట్చత్వారింశదధిక ద్విశతతమోఽధ్యాయః ॥౨౪౬॥
ఇతి ఉచ్ఛిష్టగణపత్యుచ్ఛిష్టచాణ్డాలిన్యుపాసనే    సమాప్తే ॥ ౫॥

The Puja Paddhati, sahasranAmastotra, kavacham, and stavarAjaH

are available as separate documents.

